
Пешгуфтор 

Яке аз бузургтарин  дастовардҳои  ҷомеа дар қарни 21 – Интернет таваҷҷўҳи аксари мутахассисон, аз он ҷумла ҳуқуқшиносонро, ба худ  чалб менамояд. Ҳамарўза масъалаҳои зиёде марбут чӣ ба истифодаи захираҳои иттилоотии  дар  Интернет мављудбуда ва чӣ доир ба эљоди захираҳои иттилоотии  ҷадид дар Интернет ба миён меоянд. Бисёр масъалаҳое, ки дар ин замина пайдо мешаванд дар кишварҳои гуногун бо роҳҳои мухталиф  ҳаллу фасл мешаванд  ва гоҳҳо  мухолифмазмунанд. Имрўз, амалан  тамоми кишварҳо, сарфи назар аз  сатҳи инкишофи иќтисодӣ  ва мавқеи ҷугрофӣ, ба ин шабакаи сартосарӣ  пайваст  шудаанд ва онро пеш аз ҳама чун сарчашмаи иттилоот истифода мекунанд. Аз ин рў, СММ дастрасӣ ба Интернетро ҳуқуқи ҷудонашавандаи инсон мешуморад
.

Тоҷикистон чун узви ҷомеаи ҷаҳонӣ, табиист ки аз раванди фарогирии Интернет дар канор намондааст. Президенти Ҷумҳурии Тоҷикистон Эмомалӣ Раҳмон солҳои  охир ба татбиқи технологияи Интернет дар тамоми соҳаҳо, хусусан дар соњаи  идораи давлат ва маориф
, таваҷҷўҳи хоса зоҳир намуд. Ин раванд тадриҷан фаъол мешавад, зеро омилҳои асосӣ (ҳуқуқӣ, иқтисодӣ, сиёсӣ ва иҷтимоӣ) барои рушди он мавҷуданд.

Њангоми, татбиқи  чунин  вазифаи муҳим ва барои иҷрои  он, масъалаҳое  ба вуљуд меоянд, ки  ба таҳлил, баҳогузорӣ ва қабули тадбиру  чорабиниҳо ниёз доранд. Аз љумла масъалаҳои ҳуқуқие, ки ҳангоми истифода  ва эҷоди мўҳтаво(контент) дар Интернет  ба миён меоянд. Ба ибораи дигар, то он даме ки захираҳои иттилотї дар  Интернет «одилона, сулҳомез ва дўстона» ва ба қавли дигар, бовиҷдонона истифода мешаванд,  зарурат ба қабули  санадҳои  меъёрии  њуќуќии махсус  нест. Ҳамин ки ҳуқуқвайронкунӣ њини   истифодаи Интернет рух дод, фавран  масъалаи  қабули санадҳои меъёрии дахлдор ба миён меояд.
Роҳҳои қабули ин санадҳо гуногунанд. Баъзан оҷилан, тибқи қоидаи «кӣ аввалин»  санадҳое қабул мешаванд, ки баръакс  вазъро бадтар мекунанд ва боиси  ҳимояи манфиатҳои иштирокчиёни  раванди  иттилоотӣ  намегарданд. Ҳамчунин  таҷрибаи пайравии кишварҳои рў ба тараққӣ аз  кишварҳои мутарақќӣ  низ дида мешавад. Вале чунин таҷриба, бе назардошти хусусиятҳои маҳал, на ҳамеша метавонад самаровар ва қобили қабул бошад. Масалан, қонунҳои Чин дар соҳаи Интернет барои Тоҷикистон наметавонанд  мақбул бошанд, зеро  имконоти ин ду кишвар бо ҳам муқоисанашавандаанд. Қонунҳои онҳо барои нигоҳдории мувозинати  манфиатҳояшон  нигаронида шудаанд. Кор ранги дигар мегирад, ваќте ки барои ҳалли  ин ё он масъала таҷрибаи кишварҳои гуногун омўхта мешавад,   ва  аз ҳар кадоме мо барои худ роњњои ҷолибтари  ҳалли масъаларо дар қонунгузорї  интихоб менамоем. Ҳатто чунин шеваи кор ҳам баъзан ба дард  намехурад, зеро қонунҳои «гулчиншуда»  на ҳамеша ба кор меоянд ва низоми қонунгузориро халалдор менамоянд. 

Дар ин ҳолат барои  таҳияи пешниҳодҳои  мушаххас ба хотири рушди   қонунгузорӣ ҷидду ҷаҳди мутахассисин дар омўзиши  ҳамаҷониба  ва таҳлили масъала   зарур аст. Бо ҳамин мақсад, дар ин навиштаҳо ҳолати кунунии қонунгузории  Ҷумњурии Тоҷикистон (минбаъд ҶТ)   дар  масъалаҳои танзими муносибатҳои ҷамъиятии вобаста ба Интернет таҳлил карда шуда, бо ҳолати қонунгузорӣ дар кишварҳои дигар (Россия, ИМА, Қазокистон ва Украина)  муқоиса карда мешавад.  

Ин рисола даъвои ҳалли  мутлақи тамоми масъалаҳои ҳуқуқиро, ки њангоми истифодаи Интернет сар мезананд, надорад. Дар он њолати умумии муносибатҳои асосии ҳуқуқие, ки њангоми истифодаи захирањои иттилоотии Интернет ба вуљуд меоянд,  ва  санадҳои меъёрие, ки ин муносибатҳоро танзим менамоянд, баён карда мешавад. Њамзамон, онҳо мутобиқи  меъёрҳои муайян тасниф карда шудаанд,  ва  баъзе  тазодҳо , норасоиҳои  дар қонунгузорӣ мавҷуда  инъикос шуда,    дар охир тавсия ва пешниҳодҳои  дахлдор  матраҳ  гаштаанд.   

Умедворем, ки ин рисола  барои онҳое, ки ба масъалаҳои танзими муносибатҳои  ҷамъиятии вобаста ба Интернет умуман ва махсусан ба Tajnet  таваљљўњ доранд, муфид бошад. Мо барои дар шакли васеъ идома додани  ин  кор дар оянда   бо ҷалби  мутахассисони соњаҳои гуногун, ба хотири истифодаи афзалиятҳои Интернет дар ҳалли вазифаҳои умдаи кишвар ва инкишофи оқилонаи муҳтавои он, ки охируламр масъалаи баланд бардоштани  обрўи Ватан дар сатҳи баналмилалист, омодаем.  

Маълумоти  умумии   қонунгузории Ҷумҳурии Тоҷикистон оид ба танзими муносибатҳои ҷамъиятии  вобаста ба  Интернет

Дар таърихи башар таъсири  технология  ба муносибатҳои ҷамъиятӣ  ҳодисаи нодир нест. Ихтирои  дастгоҳи чопӣ  ба пайдоиши ҳуқуқи муаллиф мусоидат кард, зуҳури пахши радио ва телевизион боиси пайдоши ҳуқуқҳои   вобастаи ташкилотњои радио-телевизионӣ ва бо пайдоиши Интернет  гуфтугузорҳо дар бораи ҳуқуқи дастрасӣ ба иттилоот тавассути  Интернет, ҳуқуки пањн ва љойгир кардани  иттилоот дар Интернет  ва ѓ. ба вуҷуд омаданд. Гуфтаҳои боло ба кори журналистон, нашри  матбуот, ҳуқуқҳои конститусионии  инсон   ба иттилоот, озодии сухан иртиботи қавӣ доранд ва дар назди ҳуқуқшиносон вазифа гузоштанд, ки ҳангоми истифода аз манбаъҳои иттилоотии Интернет масъалаҳои ҳуқуқии пайдошавандаро ҳаллу фасл намоянд.

Интернет муҳити бисёрҷанба, номуттамарказ, бидуни марз ва ноқили иттилоот аст ва маҳз бо ҳамин сифатҳояш барои танзими ҳуқуқӣ мушкил аст. Дар мавриди танзими муносибатҳои ҷамъиятии  вобаста ба дастрасии захираҳои иттилоотии Интернет чор нуқтаи назар  мавҷуд аст.

1. Танзими  Интернет зарур нест.

2. Интернет чун ВАО ба танзим  ниёз  дорад.

3. Ин соҳа ба худтанзимнамоӣ  ниёз дорад.
4. Муносибатҳои ҷамъиятии  «анъанавӣ» бо қонун танзим  мешаванд ва он ҳангоми истифода аз Интернет низ роиҷ аст. Дар зарурат ба қонунгузориҳои соҳавӣ, бо дарназардошти хусусиятҳои Интернет, таѓйирот ва иловаҳои  муносиб ворид карда шавад.

          Ақидаи охирин, ба андешаи мо, бештар  боварибахш аст, зеро тибқи он муносибатњои «анъанавии» ҷамъиятӣ аллакай бо қонун танзим мешаванд. Аниқтараш, Интернет танзим намешавад (зеро ки объект ё  субъекти ҳуқӯқ нест),  балки рафтори субъектҳое,  ки ба Интернет дастрасӣ доранд, танзим мешаванд. Барои ин қабули қонуни алоҳида (амалан кори  ѓайриимкон аст) зарур нест, чунки корбарони он дар муносибатҳои  гуногуни ҷамъиятӣ ширкат меварзанд: шартнома  мебанданд, аз натиҷаи  фаъолияти зењнї  истифода мекунанд, фикрашонро ифода мекунанд, муошират мекунанд, ба идорањои  давлатї муроҷиат менамоянд  ва ѓ.

 Дар Тоҷикистон  ба  хидматрасониҳои  Интернет аз соли 1995  оѓоз намуданд. Тадриҷан  муносибатҳои ҷамъиятии  вобаста  ба Интернет  дар  тамоми соҳаҳо фаъол шуданд. Бо дарназардошти  имконияти  танзими   муносибатҳои вобаста ба Интернет  маќомоти  масъули давлатӣ дар зиёда  аз 187 санади  мухталиф (Қонунҳо, амру  фармонҳои  Президент, қарорҳо, ќоидањо, консепсисияҳо ва барномаҳо) «истифодабарии  Интернет»-ро  пешбинї намудаанд. (Ба Расми №1 нигаред. Дар он љараёни афзоиши ќабули санадњое, ки «истифодабарии  Интернет»-ро пешбинї намудаанд, оварда шудааст)  
   Расми 1

[image: image1.emf]3

2

2

3

5

3

5

19

20

20

22

24

16

35

8

1996

1999

2001

2003

2005

2007

2009

то 1.06.2011


Пас  аз таҳлил ин санадҳоро ба се гурўҳ чудо намудем.

1) Санадҳое ки Интернет дар онњо ба ҳайси яке аз технологияҳои нави замонавӣ зикр мегардад ва идеяи истифодабарии он дар тамоми идораҳои давлатӣ, муассисаҳо ва ташкилотњои  ҷамъиятӣ талқин мешавад. Ин санадҳоро санадхои меъёрӣ гуфтан нашояд, зеро онҳо хусусиятҳои пешбинӣ ва банақшагирӣ  доранд ва консепсияи инкишофро дар ин ё он соҳа (таълим, тиб, идораи давлат ва ѓайра) муайян  менамоянд ва истифодаи Интернет дар онҳо чун як унсури муҳим барои ба комёбиҳо ноил шудан, шумурда мешавад. Санадҳои мазкур барои фарогирии васеъи истифодаи Интернет дар Тоҷикистон мусоидат менамоянд. 
Масалан: 

· Тахмин меравад,  ки телевизиони раќамї  ќисман  пулакӣ  шуда, ањолї  барои  рамзикунонии  канали телевизионї дар як моњ 10-15 сомонї маблаѓи абонентї пардохт менамояд. Аммо дар оянда шабакањои раќамї  њам  пахши телевизионї,  њам радио, њам Интернет ва њам системаи телефониро дар як пакет таъмин месозанд.  (Барномаи  давлатии рушди пахши телевизиони раќамї дар  Љумњурии Тољикистон барои солњои 2010-2015, ки бо Қарори Ҳукумати ҶТ аз 27 феврали 2010 таҳти рақами №76,барои  солҳои 2010-1015  тасдиқ шудааст)
· Дар буҷаи  муасссисаҳои  таълимии олӣ  ва миёнаи касбӣ маблаѓ барои васлшавӣ ва истифодаи  Интернет  пешбинӣ карда шавад. (Консепсияи  рушди тањсилоти касбї дар Љумњурии Тољикистон   аз 1 ноябри соли 2006,№484). 
· Созмон додани сайти интернетие, ки дар он њисоботи стандартњои байналмилалии њисоботи молиявї барои истифодаи умум љойгир карда мешавад.  (Наќшаи чорабинињо доир ба амалигардонии барномаи ислоњоти бањисобгирии  муњосибї  мутобиќи Стандартњои байналмилалии њисоботи молиявї барои солњои 2010-2014,  аз 3 майи соли 2010 № 231).
2)  Санадҳое ки дар қатори муносибатҳои «аньанавӣ» ин ё он муносибатҳои дигари ҷамъиятии вобаста  ба Интернетро танзим  мекунанд. Санадҳои  меъёрии мазкур то пайдоиши Интернет ҳам  дар Тоҷикистон вуҷуд  доштанд,  вале бо арзи  ҳастӣ намудани  Интернет  зарурати  таҷдиди назар намудани  онҳо  ба миён  омад.

Масалан: 

· Танзими  истифодаи тамѓаҳои молї ба ҳайси номи домейн (дар моддаи 6 Қонуни Ҷумњурии Тољикистон «Дар бораи тамѓаҳои молї ва тамѓаҳои хизматрасонӣ аз 22 феврали соли 2007 №276»)  

· Нашри объектњои ҳуқуқи муаллиф ва ҳуқуқҳои  вобаста ба он  дар Интернет (дар моддаи  16 Ќонуни  Ҷумњурии Тољикистон «Дар бораи ҳуқуқи муаллиф ва ҳуқуқҳои  вобаста ба он» аз 13 ноябри 1998 таҳти рақами№727) 

· Муроҷиати шаҳрвандон ба маќомоти  њокимияти давлатї тавассути почтаи электронӣ (дар моддаи 2 Ќонуни Ҷумњурии Тољикистон «Дар бораи муроҷиати шањрвандон» аз 14 декабри соли 1996,№ 344)   

3) Санадҳое, ки муносибатҳои  ҷамъиятии вобаста  ба Интернетро  бо мақсади рушди технологияи  иттилоотӣ-комуникатсионӣ (ТИК),  танзим  менамоянд. Ин санадҳо санадҳои зерқонунӣ буда, бевосита ба  рушди  соҳаи ТИК алоқаманданд. Масалан Қарори Ҳукумати Ҷумњурии Тољикистон  «Дар бораи тасдиќи тартиби талаботи ягона барои веб-сайт ва шабакаи мањдуди   бањисобгирии маќомоти идораи давлатї» аз 1 апрели соли 2011, рақами№166.
Ба њамагон маълум аст,  ки ҳангоми  истифода аз Интернет се омили  муҳим  вуҷуд дорад: Интернет, Иттилоот ва Манфиат. Ба ибораи дигар, шахс  дар Интернет вобаста  ба манфиат иттилооти мухталифро  паҳн ё ҷустуҷӯ  менамояд. Омили барангезанда  барои танзими  рафтори шахси аз манбаъҳои Интернет истифодакунанда маҳз  манфиат аст. Мо миёни  ҳуқуқшиносон як пурсише  барои муайян намудани афкорашон оид ба истифодаи  Интернет гузарондем. Андешаҳои онњо дар се самтанд: 1)мусбат (онҳое ки барои  инсоният нафъи Интернетро мебинанд), 2) манфӣ (ба фикри онҳо Интернет ба болои  мушкилиҳо, мушкилоти нав  зам намуд) 3) ақидаи хос (Интернет чунин  истифода  мешавад, ки дар айни замон барои яке роҳат ва барои дигаре заҳмат аст). 
Љадвали №1
	Мусбат
	Манфӣ
	Ақидаи хоса 

	Сарчашмаи иттилоот

Бозор

Хидматрасонӣ 

Кор

Илм 

Реклама 

Интишори маълумот

Тафреҳ
Даромад/харҷ 

Таълими фосилавӣ  

ВАО  

ва ғайра. 


	Спам 

Вирус 

Қаллобӣ

Киберҷиноятҳо 

Шантаж 

Суистифода  аз озодии сухан 

Ишораҳои ғайримуътамад 

Порнографияи бачагона

Сарчамашмаи бекорхӯҷагӣ
	Воситаи љосусӣ 

Воситаи ҷанги иттилоотӣ



Вобаста ба табиати ҳуқуқии зуҳуроти дар боло зикршуда, коркарди воситањои ҳуқуқии мувофиқ зарур аст. Пайдоши мафҳумҳои «шаҳрванди электронӣ», «сарҳади электронӣ», «ҳукумати электронӣ», «тиҷорати электронӣ», «хидматрасонии электронӣ», «интернократия»  ва «викиликсизатсия» ва ѓайраҳо  тасадуфӣ нест. 

Бояд зикр намуд, ки иттилоти дар сайтњои  Интернет нашршаванда ё паҳншаванда, асосан, дар вазъи дастрасии умум  аст ва бо ҳуқуқи озодии сухан, озодии  аќида  ва ҳуқуқ ба иттилоот робитаи зич дорад. Аз ин рў,  вобаста ба он ки  санадҳои меъёрии ҳуқуқӣ ба раванди интишор ва густариши иттилоот дар Интернет, ВАО дар Интернет, озодии сухан  то кадом андоза муассиранд, мо оноҳоро ба се гурӯҳ ҷудо намудем:   

1) Санадҳои  меъёрии ҳуқуқии бевосита ба мавзўъ алоқаманд, масалан Қонуни ҶТ «Дар бораи ҳуқуќи муаллиф ва ҳуқуқҳои вобаста ба он», Қонуни ҶТ «Дар бораи телевизион ва радиошунавонӣ», «Дар бораи иттилоотонӣ», Кодекси ҷиноятии ҶТ; 

2)  Санадҳои меъёрии  ҳуқуқие, ки ба масъалаи мазкур бавосита таъсир мерасонанд.  Масалан, Қонуни ҶТ «Дар бораи мурољиати шаҳрвандон», Қонуни ҶТ  «Дар бораи Бонки миллӣ» ва ѓайра;
3) Санадҳои меъёрии ҳуқуқие, ки барои инкишофи ТИК равона  шудаанд. 

Истинод аз санадҳои меъёрии ҳуқуқии Ҷумњурии Тољикистон,

 таҳлил ва тавсияҳо

Дар   ин қисмат мо аз  санадҳои меъёрии ҳуқуќӣ истинод оварда, онҳоро таҳлил намуда, барои такмили ќонунгузорї тавсияҳо пешниҳод менамоем. 

ҚОНУНИ ҶУМҲУРИИ ТОҶИКИСТОН

«Дар бораи њуќуќи муаллиф ва њуќуќњои вобаста ба он»

аз  13 ноябри  1998 с., № 727

     Моддаи 3. Мафҳумҳои асосие, ки дар ҳамин Қонун истифода мешаванд

   - Дар ҳамин Қонун мафҳумҳои зерин истифода мешаванд:

-

  25) ба маълумоти умум расонидан барои  истифодаи  интерактивӣ -  ба маълумоти  умум   расонидани  асарҳо ё объектҳои ҳуқуқҳои вобаста ба он тарзе,  ки намояндагони омма метавонанд онҳоро аз њар ҷой ва ҳар  вақт мутобиқи интихобашон дастрас кунанд.   

 Моддаи 16. Ҳуқуқҳои амволии муаллиф

         Ба муаллиф нисбати асари ў ҳуќуқи комили истифодаи асар дар  ҳама гуна  шаклу  тарз  дода  мешавад  ва ин чунин маънӣ дорад,  ки муаллиф амалҳои зеринро иҷро намояд ва ё ба иҷрои онҳо иҷозат диҳад:
             _
                         10) ба маълумоти умум расонидани асар барои истифодаи  интерактивӣ (ҳуқуқи ба маълумоти умум расонидан)        
Моддаи 19.  Таҷдиди асар бо мақсадҳои шахсӣ бе иҷозати муаллиф ва бе пардохти ҳаққи қалами муаллиф.
     Таҷдиди  асари  қонунан  интишорёфтаи  шахси  дигар  бе   ризоияти муаллиф  ё  дигар  соҳиби  ҳуқуқи  муаллиф ва бе пардохти ҳаққи қалами

муаллиф фақат барои қонеъ гардонидани талаботи шахсӣ  мумкин  аст,  ба

шарте  ки  дар  ин  маврид истифодаи муътадили асар вайрон нагардад ва

манфиатҳои қонунии муаллиф,  ѓайр аз ҳолатҳои пешбининамудаи моддаи 39 ҳамин Қонун, поймол нагарданд.

- Муқаррароти ҳамин модда дар њолатҳои зерин истифода намешавад:

 -
5) ҳар  як  таҷдиди  беиҷозати  асар,  ки ба маълумоти умум барои истифодаи интерактивӣ расонида шудааст. 

Моддаи 34. Ҳуқуқҳои иҷрогар

Ѓайр аз ҳолатҳои  бо  ҳамин  Қонун  пешбинишуда  ба  иҷрогар  дар

мавриди иҷро ё намоиш чунин ҳуқуқҳои комил тааллуқ дорад:

7) барои истифодаи интерактивӣ ба маълумоти умум расонидани  иҷро ё намоише, ки дар фонограмма сабт шудааст. 

Моддаи 35. Ҳуқуқи истеҳсолкунандаи фонограммаҳо

Ба ғайр   аз   ҳолатҳои   дар   ҳамин   Қонун  пешбинигардида  ба

истеҳсолкунандаи фонограммаҳо дар мавриди фонограммаи ӯ њуқуқҳои комил барои  истифодаи  фонограмма  дар  ҳама  гуна шакл,  аз ҷумла,  ҳуқуқи гирифтани ҳаққи қалам барои ҳар як навъи истифодаи фонограмма  тааллуқ  дорад.

     Ҳуқуқи комил барои истифодаи  фонограмма  маънои  анҷом  додан  ё

иҷозати анҷом додани амалҳои зеринро дорад:

-

      5) расонидани  фонограмма  ба  маълумоти  умум  барои   истифодаи

интерактивӣ

ТАҲЛИЛ

    Новобаста аз Интернет,  ҳуқуқ ба моликияти  зеҳнӣ кайҳо боз вуҷуд дорад. Бо пайдоиши Интернет, ки натиҷаҳои   фаъолияти  зеҳнӣ  ба таври  васеъ  истифода мешаванд, зарурати қабули  меъёрҳои наве пайдо шуд, ки манфиатҳои соҳибҳуқуқон  ва истифодабарандагонро (корбаронро)  ба  мизон оварад. Ба ҳамин мақсад дар Қонуни Ҷумњурии Тољикистон «Дар бораи ҳуқуқи муаллиф ва ҳуқуқҳои вобаста ба он» аз 3 марти соли 2006 таҳти рақами №162 дар моддаҳои 3, 16, 19, 34, 35 таѓйироту иловаҳо дохил намуданд. Мазмуни асосии иловаҳои мазкур аз он иборат аст, ки муаллиф  ҳуқуќи ба ҳамагон расонидани натиҷаҳои фаъолияти зењнии худро тавассути Интернет пайдо менамояд. Ҳарчанд ки дар қонуни мазкур калимаи «Интернет» мавҷуд нест,  вале  моҳиятан, расонидани асарњои муаллифї  ё объекти ҳуқуқи вобаста  ба он ба маълумоти умум, ба тарзе ки намояндагони омма тавонанд ба он  дар ҳама ҷой ва дар ҳар вақт дастрасӣ дошта бошанд,  амалан  маънои истифода  аз Интернетро дорад. Дар Интернет ҷойгир  намудани асар ҳуқуқи амволии муаллиф шумурда  шуда,  барои ин иҷозати  ӯ лозим аст. 

Миёни журналистон дар масъалаи нашри барномаҳои  алоҳидаи радиову телевизионии онҳо дар  Интернет пурсише  гузаронида шуд. Посухҳо чунин буданд:  

 Расми 2

42,5 %  журналистон тасдиќ мекунанд, ки барномаҳо ё мақолаҳои онҳо дар Интернет нашр мешаванд. Ин  нишондиҳанда қонеъкунанда  нест. Ҳар қадар маълумот дар бораи Тоҷикистон  дар Интернет зиёд бошад, ҳамон  қадар мо оламро аз худ огоҳ менамоем, бидуни шакку  шубҳа «симои милли»-и худро месозем ва ҳамзамон ба оламиён тасвири  воқеии зиндагии кишварро пешкаш менамоем. Дар навбати худ он метавонад боиси ҷалби сармоягузорон ва шарикони боэътимод гардад.

ТАВСИЯ

Дар Қонуни Ҷумњурии Тољикистон «Дар бораи ҳуқуқи муаллиф ва дигар ҳуқуқҳои вобаста ба он» барои њуќуќдорандагони асар, иҷрокунандагон ва истеҳсолкунандагони  фонограмма меъёри ҷудогонае пешбинї шудааст, ки дар он ҳуқуки истисної  оид ба   расонидаи маҳсули  фаъолияти зеҳнї  ба ҳамагон ва истифодаи интерактивии он инъикос  ёфтааст. Мутаассифона, чунин ҳуқуќ ба ташкилотҳои  пахши  эфирї ва ноқилӣ   пешбинї нашудааст. Дар дигар кишварҳо чунин ҳуқуқ дар қонунгузорӣ ба таври мушаххас омадааст. Масалан, чунин ҳуқуқ дар банди 5 қисми 2 моддаи 1330 Кодекси граждании Федератсияи Россия пешбинї  шудааст.  Мувофиқи мақсад мебуд, агар дар ташкили пахши кабелӣ  ва эфирии Тоҷикистон ҳам чунин ҳуқуқ пешбинї мешуд. Аз ҷониби  дигар ин барои инкишофи сегменти  тоҷикии Интернет мусоидат менамуд. 

ҚОНУНИ ҶУМҲУРИИ ТОҶИКИСТОН

«Дар бораи телевизион ва радиошунавонї»

 аз 14 ноябри соли 1996, №382

           Моддаи 2. Доираи амали қонуни мазкур

Муқаррароти Қонуни мазкур барои эфири телевизион ва радиошунавонӣ

ба  пуррагӣ њангоми ба амал баровардани телевизион ва радиошунавонӣ бо истифода аз шабакаҳои кабелӣ,  ноқилӣ,  спутникӣ, бисёрканалаи рақамӣ, компютерӣ,  аз ҷумла шабакаи байналмилалӣ (Интернет) ва дигар шабакаҳо татбиқ мегардад,  агар дар қонун тартиби дигаре пешбинӣ  нашуда  бошад.
ТАЊЛИЛ

Таносуби Интернет ва ВАО дар кишварҳои собиқ шуравӣ яке аз масъалаҳои  баҳснок аст. Доир  ба ин мавзўъ аќидањои зерин вуљуд доранд:    

• Интернет  як навъи ВАО аст;
• Захираҳои иттилоотии   Интернет ВАО ҳастанд;
• Сайт (сомона) дар шабакаи Интернет метавонанд ВАО бошад;

• Интернет  ин фазои(муҳити) интиқол барои густариши ВАО ва  равнақи бозори  онҳост. 

 Ба назари мо,   тарзи муносибати аввал ба ин мавзўь ѓалат аст, зеро Интернет дар фарқият аз ВАО, ки ба сифати объекти ҳуқуқ баромад мекунад  субъект  ё объекти ҳуқуқ  нест. ВАО дар ягон шакли  муайяне  вуҷуд дорад: рўзнома, барномаи радио-телевизионӣ ва ҳар кадоме дорандагони њуќуќњои истисної ба чунин объектанд, вале   Интернет  мушаххас  моли шахсе ё ташкилоте нест.    

Мутобиқи ақидаи дуввум, на худи Интернет, балки захираҳои он (сомонаҳо (сайтњо), блогҳо) ВАО ҳастанд (чунин муносибат дар қонунгузории Ҷумҳурии Қазоқистон инъикос ёфтааст). Воқеан сомонаҳо натиҷаи фаъолияти зењнианд, вале  ин маънии онро надорад, ки ҳар сайте  ВАО бошад. Сайтњое   мавҷуданд, ки баробар карданашон бо ВАО имкон надорад. Агар мо тамоми сайтњоро бо ВАО баробар кунем, пас  рисолати «журналистикаи касбӣ»  моҳияти худро аз даст медиҳад. ВАО бояд минбари мутахассисоне бошад, ки сазовори боварианд. Аз ин рў, ин тарзи муносибат ҳам  қаноатбахш нест.

Аќидаи сеюм ба назари мо комилан қаноатбахш аст.  Дар ин ҳолат қонунгузор на ҳар як  сайти Интернетро ба ВАО будан  вазифадор мекунад ва ба соҳибони сайт  ҳуқуқ медиҳад, ки онро чун ВАО ба ќайд гиранд (чунин тарзи муносибат дар қонунгузории Россия  пешбинї  шудааст).    

Мувофиқи  муносибати чаҳорум Интернет нақлиёт ва муҳитест барои нашр  ва густариши ВАО (барномаҳои радиову  телевизион, рӯзномаву маҷаллаҳо).  Ба андешаи мо, маҳз чунин тарзи муносибат ба  сатҳи  замонавии  инкишофи Интернет дар кишвари мо созгор аст ва маҳз ҳамин дар қонунгузории ҶТ(моддаи 2 қонуни ҶТ «Дар бораи телевизион ва радиошунавонӣ») инъикос  шудааст.
Дар шароити Тоҷикистон, ки истифодакунандагони маъмулии Интернет дар ҳаљми 90%  аз манбаҳои беруна ва ҳамагї 10% аз манбаҳои  ватанӣ  вобастаанд, тарзи муносибати  чаҳорум  бештар қобили қабул аст. Интихоби   дигар роҳҳои муносибат ё вазъро бадтар мекунад ё ҳеҷ  таѓйироте  ворид  намесозад.  

 ВАО маъмулан дар қаламрави маҳдуд паҳн мешавад, ва дар ҳудуди  кишвари мо онҳо (ВАО тоҷикистонӣ) новобаста аз  вазъи ВАО дигар кишварҳо метавонанд нашр шаванд ё нашаванд. Дар ҳоле ки Интернет омили сарҳаднопазир аст ва дар худ мафҳумҳои «ба боло тибқи  трафик»   ва «ба поён тибқи трафик»
- и  бозор  дорад. Серверҳои дар кишварҳои гуногун ҷойгиршуда, мувофиқи дархости манбаъ оид ба хидматрасонии  муайян, метавонад ҳам қабулкунада ва ҳам  фиристандаи  трафик бошанд. Ҳар гуна  таѓйирот дар серверҳои  як  кишвар таъсири мустақим ба  серверҳои  кишвари ҳамсоя дорад.

Азбаски дар қонунгузории ҶТ  мафҳумҳои Интернет ва ВАО  дода шудаанд ва онњо дақиқан аз ҳам ҷудоанд, онҳоро чун зуҳуроти ягона набояд шумурд.   

Чадвали №2
	Мафҳуми ВАО

ҚОНУНИ

ҶУМҲУРИИ ТОҶИКИСТОН «ДАР БОРАИ МАТБУОТ ВА ДИГАР ВОСИТАҲОИ АХБОРИ ОММА»
	Мафҳуми  Интернет 

ҚОИДАҲОИ ФАРОЊАМОВАРИИ ХИЗМАТРАСОНИИ ИНТЕРНЕТ ДАР ЊУДУДИ ҶУМЊУРИИ ТОЉИКИСТОН
 бо қарори Ҳукумати Ҷумҳурии Тоҷикистон аз 8  августи соли  2001  №389 тасдиќ шудааст

	Моддаи 1. Воситаҳои ахбори омма

Мувофиқи  ҳамин  Қонун  воситаҳои  ахбори омма рўзномаю маҷаллаҳо, бюллетенҳо ва дигар нашрияҳои даврӣ, ки барои дар байни мардум интишор кардан  пешбинӣ  шудаанд  ва  дар се моҳ на камтар аз як маротиба нашр мешаванд,  ҳамчунин барномаҳои телевизиону радио, кинохроника, хабарҳои агентиҳои  иттилоотӣ,  сабтҳо  ва  барномаҳои аудио ва аудиовизуалӣ мебошанд.
	Интернет - маҷмўи хадамоти гуногуни телематӣ ва хадамоти таҳвили маълумот мебошад,  ки дар шабакаҳои  алоқаи  мухталифи  гуногунтаркиби байни  худ  ба  меъмории  мантиқии  ягона муттаҳидгардида ва дар асоси протоколҳои байналмилалии таҳвили маълумот бунёдгардида асос ёфтааст.




   Одатан  барномаҳои радиову  телевизион ба ҳайси ВАО тавассути мавҷҳои радиоӣ  ва кабел (пахши кабелии  телевизион/телевизиони кабелӣ) пахш мешуданд. Бо пайдоиши Интернет  имконияти  тавассути он ҳам интишори барномаҳои радио ва телевизион фароҳам омад.
       Дар Қонуни ҶТ «Дар бораи телевизион ва радиошунавонӣ» меъёр муқаррар шудааст, ки ин ќонун ба пахши эфирӣ ва кабелии радио ва телевизион тааллуқ дорад. Асосан, меъёрҳои ин қонун барои   ҳама шаклҳои пахши барномаҳои радио ва телевизион, новобаста  аз навъи технологияи истифодашаванда,  характери  умумӣ дорад. Татбиқи  фаъолияти радио-телевизион дар Интернет хусусияти духура дорад. 

       Ташкилотҳои радио-телевизионии эфирӣ ва кабелӣ ба ѓайр аз пахши  маъмулиашон ҳамчунин имкони дар Интернет интишори онро доранд. Дар кишварҳои мутараққӣ, ҳини  интишори барномаҳои радиову  телевизион аз тариқи Интернет  доштани  иҷозатномаи алоҳида талаб карда намешавад, зеро радио ва телевизионҳо аллакай  иҷозатномаи  интишор доранд ва  бо паҳни барномаҳояшон  тавассути  Интернет танҳо ҳуқуќҳои   истисноии худро амалӣ мекунанд.  Масалан, агар  ТВ «ХХХ» барномаҳои худро дар сайташ  ҷойгир намояд, барои ин зарурати гирифтани иҷозатномаи алоҳида нест, зеро маҳсулоти ТВ «ХХХ» иҷозатнома дорад ва он танҳо ҳуқуқи худро дар Интернет амалӣ менамояд

Аммо  дар ҳоле ки ташкилоти радио-телевизион танҳо аз тариқи Интернет барнома  пахш менамояд,  имкони  доштани иҷозатнома  ҷоиз аст. Ҳатто дар ҳамин ҳол ҳам мо бояд пеш аз ҳама дар бораи васеъ намудани  мўҳтаво дар фазои ватании Интернет (TajNet ва ё ТоҷикНет) фикр намоем. Шакли иҷозатномадиҳӣ дар шабакаи Интернет  набояд ба шакли иҷозатномаҳои созмонҳои радиотелевизиониии эфирӣ шабеҳ бошад. Чунки  мавҷҳои радио ин сарчашмаи маҳдуд аст ва иҷозатномадиҳӣ аз ҷиҳати иҷтимоӣ  дар ин самт асоснок аст.  Аммо Интернет  имконониятҳои васеъ дорад ва сиёсат дар ин самт бояд ба огоҳсозии дурусти ҷомеаи ҷаҳонӣ оид ба Тоҷикистон равона шавад. Яъне кишвар набояд якумр дар Интернет танҳо истеъмолкунанда бошад. Дар ҷомеаи иттилоотӣ истеҳсолкунанда будан, дар фарқият аз ҷомеаи саноатӣ, раванди мураккаб нест ва сарфи зиёди маблаѓ намехоҳад. 

 Кишваре ки имконоти фароҳамовардаи технологияи рақамиро истифода  намебарад ва истеҳсолкунандагони маводи иттилоотиро (роликҳои  видеоӣ, барномаҳои телевизионӣ, мақолаҳо, китоби электронӣ, суратҳо ва дигар маводҳои  чандрасонаӣ) ҳавасманд намесозад, танҳо худашро маҳдуд месозад.. Захираҳои  Интернетии кишвар, дар тафовут аз сарҳадҳои ҷугрофӣ, бемаҳдудият афзоиш меёбанд ва ҳамеша  ва  дар ҳама ҷой дастрас хоҳанд буд. Дар ҷомеаи иттилоотӣ чунин  захираҳо ба оинаи интернактивии ин ё он  миллат табдил меёбанд. Давлат дар ҷомеаи  саноатӣ метавонист ҳуввият ва мардуми худро бидуни истеҳсолот ва бо истеъмоли неъматҳои дигарон истеҳсолнамуда муҳифозат намояд, аммо дар ҷомеаи иттилоотӣ давлат бидуни  истеҳсоли ватанӣ истиқлолият ва мардуми  худро нигоҳ дошта наметавонад, зеро неъматҳои дигаронро истифода намуда (асосан неъматҳои зењнӣ) аз воқеияти зиндагии худ дур  ва  аз ватандорӣ дар канор мемонанд. Аз роҳу шеваи ҷомеаи  саноатӣ барои муайян намудани муносибатҳо, аз ҷумла  иҷозатномадиҳии манбаҳои шабакаҳои  иттилоотии ватанӣ, истифода  кардан, аз амният дида метавонад  хатари бештар ба фазои иттилоотӣ оварад. 

       Тарафи дигари масъала он аст, ки агар мо пахши радиотелевизионии интернетиро таҳти иҷозатномадињӣ  қарор диҳем, вале кишварҳои дигар  низоми озодро интихоб намоянд, дар он сурат мо дар бозори Интернет дар муқобили  рақибони хеш дар вазъи нобаробар қарор хоҳем гирифт. Амнияти иттилоотӣ бояд, тавассути  назорати  давлат, ба ҷавобгарӣ кашидан  дар ҳолати вайрон  намудани қонунҳои  ҷорӣ ҳангоми истифода  аз Интернет (масалан, ҳини интишори  тӯҳмат, таҳқир, асрор ва дигар маълумоте, ки зери низоми маҳдудиятҳо ҳастанд) таъмин бошад.  


ҚОНУНИ ҶУМҲУРИИ ТОҶИКИСТОН

«Дар бораи мурољиатњои шањрвандон»

аз 14 декабри 1996, № 344

Моддаи 2 (2) . Муроҷиатҳои шаҳрвандон, ки ба воситаи почтаи электронӣ ё шабакаи интернет ворид  мешаванд

Муроҷиатҳои шаҳрвандон, ки ба воситаи почтаи электронӣ ё шабакаи Интернет ворид мешаванд, дар сурате ба қайд гирифта, баррасӣ карда мешаванд, ки агар дар онҳо ном, номи падар, фамилия ва суроѓаи шахси муроҷиаткунанда нишон дода шуда, имзои электронии рақамӣ бо тартиби муқаррарнамудаи қонун ба қайд гирифта  шуда бошад.

Муроҷиатҳои шаҳрвандон, ки дар онҳо ном, номи падар, фамилия, суроѓаи шаҳрванди муроҷиатнамуда ва имзои электронии рақамӣ нишон дода  нашудааст ё ин ки ба воқеият мувофиқ нестанд, муроҷиатҳои беном ҳисобида шуда, мавриди баррасӣ қарор намегиранд.

Муроҷиатҳои шаҳрвандон, ки ба воситаи почтаи электронӣ ё шабакаи Интернет ворид  мешаванд, аз рўзи ворид  шуданашон ба қайд гирифта шуда, аз натиҷаи баррасии онҳо шахсони манфиатдор бо тартиби  муқаррарнамудаи Қонуни мазкур хабардор карда  мешаванд.

ТАҲЛИЛ

 Маълум аст, ки муроҷиати шаҳрванд ба сохторҳои давлатӣ ҳуқуқи  конститутсионии шаҳрванд аст (моддаи 31 Конститутсияи ҶТ). Ҳамчунин ҳуқуқи муроҷиати шаҳрвандон ба сохторҳои давлатӣ дар дигар санадҳои меъёрӣ, махсусан, дар Қонуни ҶТ «Дар бораи муроҷиати шаҳрвандон»  инъикос шудааст. Дар қонуни мазкур то соли 2007 механизми оддии  муроҷиати шаҳрвандон (шифоҳї ё хаттӣ) муқаррар шуда буд. Соли 2007 ба қонун моддаи 2 (2) илова шуд, ки имкони муроҷиатро аз тариқи почтаи электронӣ ё дигар имкониятњои Интернет пешбинӣ намуд. Чунин  муносибат комилан асоснок аст ва ба гардиши ҳуҷҷатҳои электронӣ  мусоидат менамояд, вале мутаасссифона, талаб намудани имзои электронии рақамӣ амалан ин меъёрро корношоям  менамояд. Имзои электронӣ  воқеан барои мушаххас намудани субъект чизи мўътамад ҳаст, вале дар шароити  мо ба даст овардани он хароҷоти молӣ тақозо мекунад (200-300 сомонӣ), ки на ҳама чунин имконро доранд. Аз ин рў, масъала бояд роҳи ҳалли дигар дошта бошад. Имзои  рақамии электронӣ яке аз навъҳои имзои электронӣ аст. Истифодаи дигар намудњои  тасдиқи электроние пурра имкон дорад (сурати рақамии имзо дар коѓаз, рақами мушаххаси хусусї ва дигар роҳҳо), ки имзои электронӣ ҳисобида мешаванд.

Дар таҷрибаи байналхалқӣ имзои рақамии электронӣ на ҳамеша чун реквизити ҳатмии ҳуҷҷат ҳисобида мешавад. Мутобиқи Қарори Ҳукумати Федератсияи Россия аз 28 июли соли 2005,№452 «Дар бораи регламенти намунавии  ташкили кори  дохилии органҳои федералии ҳокимияти иҷроия  » имзои рақамии электронӣ маълумоти иловагї маҳсуб мешавад.

 Қонунгузории  Венгрия дар бораи имзои электронӣ имконияти дар муомила будани се намуди мухталифи имзои электрониро эътироф мекунад, вале бо вуҷуди ин, муқаррар менамояд, ки танҳо ҳуҷҷате ки имзои электронии дар асоси рамзгузорї/криптографияи (асроршиносии) ассиметрӣ  иҷро шудааст, ҳамон қувваи ҳуқуқиеро дорост, ки ҳуҷҷат дар коѓази бо дасти худ имзо намудаи шахс дорад
.

 Дар Евросоюз (Иттиҳоди Аврупо) ва кишварҳои дигар гардиши ҳуҷҷатхои электронӣ, бе имзои электронӣ, васеъ истифода мешаванд. Бештар мантиқ дошт, агар имзои электрониро чун яке (на ягона) аз шаклҳои  ба ҳуҷҷат додани эътибори ҳуқуқӣ  ҳисоб мекарданд.   

Дар муассисаву ташкилотҳои давлатию ѓайридавлатӣ одатан аз почтаи электронии хусусӣ ё аз почтаи умумии ташкилот истифода мекунанд. Дар матни  қонун муайян нашуда, ки маҳз аз кадом почта  муроҷиати шаҳрванд ирсол гардад, вале муқаррар аст, ки муроҷиатномаҳо ба қайд гирифта мешаванд ва ин ба андешаи мо  бозгўи он аст, ки муроҷиат бояд аз почтаи ташкилот (бо нишондоди нусхае, ки ба мансабдорони ин ташкилот низ ирсол шудааст) фиристода шавад. Зимнан дар муроҷиатнома бояд номгўи мақомоти давлатї, ки муроҷиатнома  ба он ирсол мегардад ё ному  насаби  мансабдор  ё мансаби  он ва ҳамчунин фамилия, ном ва насаби (агар дар ҳуҷҷатҳои шахс бошад) худ, суроѓаи почтае, ки бояд ҷавоб фиристода шавад, моҳияти пешниҳод, арз ё шикоят, имзои шахсӣ ва сана бояд нишон дода шаванд. Бояд зикр кард, ки амали қонуни  ҶТ «Дар бораи муроҷиатњои шаҳрвандон» ба муроҷиатҳое таъсир надорад, ки мутобиқи  талаботи Кодекси  мурофиавии ҶТ, Кодекси ҶТ оид ба истьеҳсолоти суди  иқтисодӣ, Кодеси ҷиноии ҶТ ва Кодекси ҶТ  оид ба  њуќуќвайронкунии маъмурӣ баррасӣ мешаванд. 

Воқеан, муайян нашудааст, ки оё  амали ин қонун ба муроҷиатҳое, ки дар  асоси  Кодекси расмиёти   маъмурии ҶТ аз 5 марти соли 2007, рақами №2323 пайдо мешаванд, паҳн мешавад ё не.

Ҳол он ки ин кодекс  ҳам тартиби баррасии  арзу  шикоятҳои маъмуриро  пешбинӣ  менамояд

 Таносуби меъёрҳои  ин Қонун ва Қонуни ҶТ « Дар бораи матбуот ва дигар воситаҳои ахбори омма» ба худ таваҷҷўҳи хоса талаб мекунанд. Дар моддаи 6 Қонуни ҶТ «Дар бораи муроҷиатњои шаҳрвандон» муқаррар шудааст, ки муроҷиати  шаҳрвандон, ки ба ВАО равона  гаштааст,   мутобиқи ҳамин қонун ва қонунгузории соҳаи матбуот ва дигар  воситаҳои ахбори омма баррасӣ мешаванд. Ба ибораи дигар, муроҷиати электронӣ ба идораи ВАО бо ҳарду қонун танзим  мешавад. Дар ҳолате ки миёни ин қонунҳо ихтилоф пайдо шавад, мувофиқи моддаи 70 Қонуни ҶТ «Дар бораи санадҳои меъёрии ҳуқуқӣ» ба қонуни соҳавӣ, дар айни замон ба  Қонуни ҶТ  «Дар бораи матбуот ва дигар воситањои ахбори омма»  афзалият дода мешавад.
ТАВСИЯ

Аз талаботи  мавҷудияти ҳатмии имзои рақамии электронӣ даст кашидан ва ба ҷои он ҷорӣ намудани  дигар намудҳои  имзои  электроние, ки барои  аксарияти омма дастрасанд, мувофиќи маќсад аст. Дар ҳамин модда илова  намудани меъёр дар бораи он, ки муроҷиати электронӣ бояд   номгўи мақомоти давлатӣ,  насаб, ном ва номи падари мансабдор ё вазифаи мансабдор ва њамчунин насаб ва  номи падари худ (охиронаш,агар бошад), суроѓаи почтае ки ҷавоб фиристода мешавад,  моҳияти таклиф, ариза  ё шикоят, имзои шахсӣ, сана  ва рақами телефон нишон дода шаванд.

Чунон ки гуфтем  ин қонун танҳо истифодаи як намуди  технологияи  имзои электронӣ - имзои рақамии электрониро баррасӣ менамояд. Намунаи  бесамарии  чунин қонун таҷрибаи Федератсияи  Россия  аст, ки қонуни нав «Дар бораи имзои электронӣ» қабул намуда,  собиқ қонуни бо қонуни Тоҷикистон ҳамномашро лаѓв намуд.

ҚОНУНИ  ҶУМҲУРИИ ТОҶИКИСТОН

«Дар бораи алоќаи барќї»

аз 10 майи соли 2002, №56

Моддаи 2. Мафҳумҳои асосӣ
Шабакаи алоқаи барқӣ - системаҳои интиқол ва таҷҳизоти коммутатсионӣ ё самти интиқол ва дигар манбаъҳое, ки ба воситаи симҳо, радио, воситаҳои оптикӣ ё дигари электронӣ, аз ҷумла шабакоти радифӣ, шабакаҳои қайдшуда (коммутатсияи хати алоқа ва покатӣ, ҳамзамон Интернет ва 1Р-телефонӣ) ва сайёри заминӣ, шабакаҳои барои радиошунавонӣ ва телевизион истифодашаванда, ҳамчунин шабакаҳои кабелӣ, ки новобаста аз намуди иттилооти интиқолшаванда ишоратҳоро таҳвил медиҳанд;

ТАВСИЯ

       Дар моддаи 1 Қонуни ҶТ «Дар бораи алоқаи барқӣ»  мафҳуми Интернет чун  воситаи интиқоли сигналҳо муайян  карда шудааст. Чунин муносибат мантиқист ва метавонист дар дигар санадҳо ҳам қобили қабул бошад.

ҚОНУНИ

ҶУМҲУРИИ ТОҶИКИСТОН

«Дар бораи иттилоотонї»

аз  6 августи соли 2001, рақами № 40

Моддаи 11. Аз системаҳои иттилоотӣ додани иттилооти  ҳуҷҷатшуда

1. Иттилооти ҳуҷҷатшуда аз системаи иттилоотӣ бо тартибе, ки барои дастрас кардани захираҳои иттилоотӣ муайян шудааст ва мувофиқи талаботи шартномаҳои байни операторони системаҳои иттилоотӣ ва  истифодабарандагони ин иттилоот баста шудааст, дода мешавад.

2. Талаботи иттилоотии истифодабарандагон аз тариқи зайл таъмин мегарданд:

- таъмини шароити ҳуқуқӣ, ташкилӣ, техникӣ ва ғайра барои озодона ҷустуҷӯ намудан ва гирифтани иттилоот;

- бо тартиби муайян паҳн намудани иттилооти расмӣ ба воситаи интишори он дар воситаҳои ахбори умум ва ҷобаҷогузории он дар китобхонаҳо, Интернет ва дигар шабакаҳои иттилоотии дастраси умум;

-фурӯши маҳсулоти иттилоотӣ аз тариқи хизматрасонии иттилоотӣ;

-таъмини шароит барои фаъолияти шабакаҳои иттилоотии дастраси умум.
ТАҲЛИЛ
Ин меъёр характери умумӣ дорад, яъне барои иҷрои он қабули меъёрҳои мушаххас лозиманд. Дар он  «иттилооти расмӣ» ёдрас мешавад, вале ин мафҳум муайян нашудааст ва дар навбати худ татбиқи меъёри мазкурро мушкил мегардонад. Вақте сухан атрофи ҷой додан ва интишори иттилоот дар Интернет (ва на  танҳо дар Интернет, инчунин дар дигар воситаҳои ахбор  ҳам) меравад  субъект бо се низоми ҳуқуќӣ  дучор меояд:

1) Иттилооте, ки набояд дар Интернет ҷойгир ва паҳн гардад (намудҳои гуногуни сир, тўҳмат ва таҳқир);
 2) Иттилооте, ки интишори он ба салоҳияти субъект вогузошта шудааст (яъне бо хоҳиши  субъект ҳар иттилооте, ки мухолифи қонун нест, метавонад  паҳн карда шавад); 

  3) Иттилооте, ки интишори он тибқи талаботи қонунгузорӣ ҳатмист. Бо мақсади таъмини талаботи мардум бо иттилоот, қонунгузор  маълумотеро, ки  ҳатман бояд дар Интернет ҷой дода шавад, муќаррар менамояд. 

 Ҳамчунин дар ҳамин моддаи қонун меъёри ҳаволакунандае  ба «тартиби муқаррашудаи» интишори  иттилоот дар Интернет дар назар аст. Меъёри хаволакунанда на  ҳамеша  дар танзими  ин ё он  навъи   муносибатҳои ҷамъиятӣ мусоидат мекунад. Маъмулан, ба санаде ҳавола  менамоянд, ки ё алҳол вуҷуд надорад ё  вуҷуд дораду мушаххасан ин ё он муносибати ҷамъиятиеро, ки дар назар доранд, танзим намекунад, ё санаде ки ба он  ҳавола мекунанд қувваи худро  гум  мекунад, таѓйир меёбад  ва дигар ҳолате, ки ба татбиқи меъёрҳои ҳаволакунанда  таъсири манфї мерасонанд.

 Бинобар ин бояд ишораи мушаххас ба санади меъёрие дода шавад, ки тартиби интишори иттилоотро дар Интернет ба шакли муфассал баррасӣ менамояд.

Дар моддаи 37 Қонуни ҶТ  «Дар бораи санадҳои  меъёрии ҳуқуқӣ»  омадааст ки:

 1. Истинод ба қисмҳои таркибии санади меъёрии ҳуқуқӣ,  инчунин ба

дигар санадҳои меъёрии ҳуқуқӣ дар ҳолате истифода  мешавад,  ки  нишон    додани  робитаи  мутақобилаи  санадҳои  меъёрии  ҳуқуқӣ ё худ пешгирии такрори онҳо зарур бошад.

     2. Ҳангоми  бори  аввал  истифода  намудани  истинод  ба санадҳои

меъёрии ҳуқуқӣ (қисми таркибии онҳо) инҳо зикр карда мешаванд:

     - меъёри  дақиқ (то  сархат),  ки  ба  он  истинод карда мешавад

(ҳангоми истинод кардан ба  қисми  таркибии  алоҳидаи  санади  меъёрии

ҳуқуқӣ);

     - намуди санади меъёрии ҳуқуқӣ; 

     - санаи қабул шудани санади меъёрии ҳукуқӣ;
     - рақами  санади  меъёрии  ҳуқуқӣ  (ѓайр  аз  қонунҳои   Ҷумҳурии

Тоҷикистон,  қарорҳои  якҷояи  Маҷлиси  миллӣ  ва Маҷлиси намояндагони  Маҷлиси Олии Љумҳурии Тоҷикистон, қарорҳои Маҷлиси миллии Маҷлиси Олии Ҷумҳурии  Тоҷикистон  ва  Маҷлиси  намояндагони  Маҷлиси Олии Ҷумҳурии Тоҷикистон);

     - рақами   бақайдгирии   санадҳои   меъёрии   ҳуқуқии   хусусияти

 умумиҳатмӣ доштае, ки бояд дар Вазорати адлияи Ҷумҳурии  Тоҷикистон    ба қайд гирифта шаванд;

     - манбаи нашри расмї,  аз ҷумла таѓйиру иловаҳое,  ки ба ин қисми

      таркибӣ ва  ё  ба  ин масъала дахл доранд,  дар ҳолати ворид намудани

      таѓйиру иловаҳо ба қонун.

     3. Ҳангоми  бори аввал истинод кардан ба санади меъёрии ҳуқуќӣ ба

     санади тасдиқшуда (қисми таркибии он) инҳо зикр карда мешаванд:

     - меъёри  дақиқ  (то  сархат),  ки  ба  он  истинод карда мешавад

(ҳангоми  истинод  ба  қисми   таркибии   алоҳидаи   сохтории   санади

тасдиқшуда);

     - намуд ва номи санади тасдиқшуда;

     - намуд,  санаи қабул ва рақами қайди санади меъёрии ҳуқуқие,  ки

бо он ин санад тасдиқ карда шудааст.

ТАВСИЯ
Аз қисми 2-и моддаи 11  калимаи «расмӣ» хориљ  карда шавад,  зеро, аввалан, мафҳуми «иттилооти расмӣ»  вуҷуд надорад, сониян, талаботи  истеъмолкунанда бо навъҳои гуногуни  иттилоот қонеъ шуда, танҳо ба иттилооти «расмӣ» маҳдуд намешавад.
 Истинодҳои умумие, ки дар қонуни мазкур дода мешаванд, бояд ба талаботи моддаи 37 Қонуни ҶТ «Дар бораи санадҳои меъёрии ҳуқуқї» мутобиқ  карда шаванд.

ҚОНУНИ  ҶУМҲУРИИ ТОҶИКИСТОН

«Дар бораи воридсозии таѓйиру иловањо ба Қонуни ҶТ «Дар бораи Бонки миллии Тољикистон»

аз 5 августи соли 2009, №548
Моддаи 69(1). Баҳисобгирии муҳосибӣ ва ҳисоботи молиявӣ

     Бањисобгирии муҳосибї   ва   ҳисоботи   молиявии   Бонки   миллии

Тоҷикистон  мутобиқи Стандартҳои байналмилалии ҳисоботи молиявӣ ташкил

ва тартиб дода мешаванд.

     Бонки миллии  Тоҷикистон  метавонад  баъди  анҷом  ёфтани ҳар моҳ

ҳисоботи тавозунии мухтасаршударо,  ки  вазъи  молиявии  Бонки  миллии

Тоҷикистонро  дар  рўзи  кории охирини моҳи анҷомёфта инъикос мекунад,

дар сомонаи худ нашр намояд.

     Бонки миллии  Тоҷикистон ҳар семоҳа оид ба вазъи макроиқтисодӣ ва

масъалаҳои татбиқи сиёсати пулию қарзӣ маълумот нашр менамояд.

ТАҲЛИЛ

Сайти  Интернет дар қонуни мазкур чун воситаи паҳн намудани маълумоти муҳими иҷтимоӣ истифода мешавад, яъне ба Бонки миллӣ ҳуқуқ дода шудааст, ки бо интиҳои ҳар моҳи ҳисоботї тавозуни мухтасаршударо, ки вазъи молии Бонки миллиро то рўзи кории охирини моҳи анҷомёфта  инъикос менамояд, дар сайти Интернетии худ дарҷ намояд.

Дар ин марҳилаи рушди Интернет чунин ҳуқуқ барои дарёфти таҷрибаандузии маъмурияти идораи низоми бонкӣ дар пешнињоди  ҳисобот тавассути  Интернет мусоидат менамояд. Аммо дар ояндаи наздик (бо таъсиси ҳукумати электронӣ) ин амал, шояд, ба ӯҳдадории он табдил ёбад, яъне Бонк аз тариқи Интернет  паҳн намудани ҳисоботро ба  зимма мегирад.

 Бо таъсиси ҳукумати электронӣ чор навъи/модели  гардиши иттилоот байни давлат ва ҷомеаро ҷудо намудан имкон дорад.

1.
Давлат  иттилоотро дар шабакаи Интернет паҳн мекунад.

2.
Давлат интишори иттилоотро (ё хидматҳои  иттилоотии давлатиро) ба шахси сеюм (хусусӣ, ѓайридавлатӣ), ки  дар асоси тендер интихоб шудааст,  вогузор  менамояд.

3.
Ҷомеа дарёфти  иттилоотро талаб менамояд. 

4.
Муомилаи  ҳамкории тарафайн (давлат-шаҳрванд).
Дар  модели аввал иштирокчии фаъоли гардиши иттилоот давлат аст. Санадҳои меъёрии ҳуқуқие қабул мешаванд, ки мақомотҳои  давлатиро  барои   интишори навъҳои мушаххаси иттилоот дар Интернет вазифадор менамоянд.  Чунин усул дар таъмини ҳукумати электронӣ ва шаффофияти  мақомоти  давлатӣ мусоидат менамояд, барои озодии сухан  ва ҳуқуқи дастрасӣ ба иттилоот шароит фароҳам  меоварад.  

Дар  модели дуюм ҷомеа аз мақомоти давлатї  дарёфти маълумоти аз ҷињати  иҷтимоӣ  муҳимро дар Интернет тақозо менамояд. 

 Дар модели сеюм ҳам ҷомеа ва ҳам давлат дар гардиши  итилоот аз тариқи Интернет  фаъоланд. 

Дар модели  чорум, ки ҳамчунин бо номҳои иштироки электронӣ, демократияи электронӣ маъруф аст, давлат иштироки фаъоли шаҳрвандонро  на танҳо чун истеъмолкунадагони хадамот, балки ҳамчун шарик дар истеҳсол ва болоравии сифати хидматҳо ташвиқ мекунад.  

ҚОНУНИ ҶУМҲУРИИ ТОҶИКИСТОН

«Дар бораи тамғаҳои молӣ ва тамғаҳои хизматрасонӣ»
аз  22 феврали соли 2007,   №276
Моддаи 6. Ҳуқуқи истисноӣ ба тамғаи  молӣ

Соҳибҳуқуқ ҳуқуқ дорад тамғаи молиро истифода барад ва истифодабарии онро аз ҷониби шахсони дигар манъ намояд.

Ягон шахси воқеӣ ё ҳуқуқӣ ҳуқуқ надорад, ки тамғаи молии дар Ҷумҳурии  Тоҷикистон ҳифзшавандаро бе иҷозати соҳибҳуқуқ истифода барад.

Бе иҷозати   соҳибҳуқуқ дар муомилоти  гражданӣ дар Ҷумҳурии Тоҷикистон  истифода бурдани  тамғаи  молӣ (ё нишонае, ки  он то дараҷаи  иштибоҳангез монанд аст) нисбат ба молҳое, ки  барои  фардикунонии  онҳо тамғаи  молӣ ба қайд гирифта  шудааст (ё нисбат ба  молҳои  бо ин молҳо якхела), ҳамчун  вайронкунии  ҳуқуқи  истисноии  соҳибҳуқуқ (истифодаи  ғайриқонунии  тамғаи  молӣ) эътироф  карда мешавад. Тамғаи  молӣ ё нишонае, ки  ба он то дараҷаи  иштибоҳангез   монанд аст,  истифодашуда маҳсуб  меёбад,  аз  ҷумла:

- дар молҳо, тамғакоғазҳо, борпечҳои молҳое, ки дар Ҷумҳурии Тоҷикистон истеҳсол мешаванд, барои фурӯш пешниҳод мешаванд, фурӯхта мешаванд, дар намоишгоҳу ярмаркаҳо намоиш дода  мешаванд ё ба тарзи дигар ба муомилоти гражданӣ ворид мегарданд ё бо ҳамин мақсадҳо нигоҳ дошта ё интиқол дода шуда ва ё ба қаламрави Ҷумҳурии Тоҷикистон ворид карда мешаванд;
 -  ҳангоми  иҷрои корҳо, расонидани хизматҳо;

 -  дар ҳуҷҷатҳои марбут ба баровардани молҳо ба муомилоти шањрвандӣ;

 -  ҳангоми пешниҳоди молҳо ба фурӯш;

 - дар шабакаи Интернет, хусусан дар номи домейнњо ё шаклҳои дигари нишон додан истифода бурда шавад.

ТАҲЛИЛ

Дар Инртернет тамѓаҳои молӣ барои таъмини фардикунонии  намуди молҳои муайян зуд-зуд ба назар мерасад. Бо назардошти истифодаи тамѓаи молӣ дар Интернет ва аҳамияти он барои соҳибҳуқуқон, қонунгузор дар моддаи 6 қонуни мазкур илова ворид намуд, ки дар асоси он соҳибҳуқуқро метавон аз истифодаи ѓайриқонунии тамѓаи моллии ӯ  дар Интернет ҳимоя кард. Бо вуҷуди ин масъалаи муносибати  тамѓаи молӣ ва номи домейнӣ ба миён меояд. Соҳиби мол  метавонад тамѓаи моли худро чун номи домейн истифода барад, вале агар соҳиби тамѓаи мол ва номи домейн субъектҳои алоҳида бошанд, мушкилӣ пайдо мешавад. 

Тамѓаи мол дар Ҷумҳурии Тољикистон, пас аз бақайдгирӣ дар мақомоти давлатии салоҳиятдор нисбати гурўҳи молҳои муайяне, ки дар ҳуҷҷатҳои бақайдгирӣ нишон  дода шудаанд, муҳофизат мешавад.

Домейн дар Тоҷикистон аз ҷониби субъектҳое, ки дар асоси шартнома бо Администратори номи домейни tj (алҳол чунин субъект Маркази иттилоотӣ-техникии дастгоҳи иҷроияи Президенти Ҷумҳуриии Тоҷикистон аст), ба қайд гирифта  мешавад. Рамзи  дуҳарфаи байналмилалии Тоҷикистон, мутобиқи стандарти МОС, TJ, ба сифати номи домейни сатҳи олӣ соли 1997 аз  ҷониби як ширкати хориҷӣ ба қайд гирифта шуда буд
. Дар соли 2003 бо ризояти тамоми ҷонибҳои манфиатдори бозори  ватании Интернет, идораи номи домейни кишвар ба зиммаи Маркази техники-иттилоотӣ гузошта шуд. Администратор дар асоси шартномаи сеҷонибаи байналмилалии  миёни Марказ, Ҳукумати ҶТ ва созмони байналмилалии ICANN басташуда,  амал мекунад. Мувофиқи Қоидаҳои бақайдгирӣ домейнҳои  сатҳи дуюм дар қаламрави .tj 
 (минбаъд Қоида) бақайдгирандаи чунин номҳои домейнӣ метавонанд ҳам иҷозатномадорон ва ҳам дигар бозингарони бозори ТИК бошанд. Шумораи бақайдгирандагон то имрўз  ҳашт  шахси ҳуқуқӣ аст. 

Соҳиби тамѓаи моли бақайдгирифташуда, мувофиқи Қоида афзалият дорад, вале агар қаблан домейн ба қайд гирифта шуда бошад ва дигар субъектҳо баъдан  онро чун тамѓаи мол сабт карда бошанд, фикр мекунам,  додани афзалият ба соҳибноми домейн зарур аст. Дар акси ҳол, ин метавонад боиси маҳдудияти  захираҳои Интернет гардад. Барои таъмини демократия дар ҷомеа домейн аҳамияти бештар дорад, зеро тамоми сомонаҳо домейни худро доранд. Масалан, субъект зери домейни ххххх.tj кор мекунад, ва рақиби ӯ ин  аломатро ба сифати тамѓаи мол ба қайд гирифта, талаб менамояд, ки танҳо ӯ ба ин домейн ҳақ дорад. Мутобиқи  муқаррароти моддаи 6 Қонуни ҶТ «Дар бораи тамѓаи мол ва тамѓаи хизматрасонӣ» ҳуқуқи истисноии истифодаи тамѓаи мол ҳамчун домейн ба соҳибҳуқуқ  тааллуқ дорад. Ҳамин тариқ, ў метавонад ба рақибон зарар расонад, ки ин ҷоиз нест.

Таҷрибаи байналхалқӣ оид ба масъалаи номҳои домейне, ки мубоњисаомезанд (тамѓаҳои мол ба сабаби маъруфияташон зуд-зуд мавзўи чунин баҳсҳо мешаванд),  асосан ба сиёсати ягонаи ҳалли мубоҳисаҳои  домейнӣ (UDRP), ки  Созмони Ҷаҳонии Моликияти Зеҳнӣ
 кор карда баромадааст,   такя  менамояд. Масъалаҳои ҳуқуқие, ки бештар сар мезананд ва иртибот доранд  бо бақайдгирии тамѓаҳои мол ба сифати номи домейн аз инҳо иборатанд: 1. киберсквотинг (ғасби ном дар фазои маҷозӣ), вақте ки номи домейни ҳамноми тамѓайи мол ба қайд гирифта мешавад; 2) тайпсквотинг (ғасби ном тавассути тағйири иштибоҳандози он), ваќте ки номи домейни бақайдгирифташуда бо номи тамѓаи мол як хел садо медиҳад ё ба  назар монанд  менамоянд.

ТАВСИЯ

Тавозуни манфиатҳои соҳибони домейн ва тамѓаи молро ёфтан  лозим аст.  Ба назари мо  дар Қонуни ҶТ «Дар бораи тамѓањои молї ва тамѓаҳои хизматрасонӣ»  дар бораи он ки «тамѓаи мол ва хизматрасонї  ба қайд гирифта нашаванд,  дар њолате, ки онњо  бо номҳои домейнњои қаблан бақайдгирифташуда монанд мебошанд»,  бояд илова ворид намуд. 

ҚОНУНИ ҶУМҲУРИИ ТОҶИКИСТОН
Дар бораи санадҳои меъёрии ҳуқуқӣ

аз 12 марти соли 2009,№559

Моддаи 61. Дастрасии санадҳои меъёрии ҳуқуқӣ

     1. Дастрасӣ ба санадҳои меъёрии ҳуқуқии Ҷумҳурии  Тоҷикистон  озод

мебошад.

     2. Мақомоти давлатӣ ва шахсони мансабдор ӯҳдадоранд:

     - ба  шахсони  воқеӣ  ва ҳуқуқӣ дастрасии васеъро барои гирифтани

маълумот оид ба санадҳои меъёрии ҳуқуқӣ,  инчунин  нусхаҳои  онҳо  аз

матни расмӣ таъмин намоянд;

     - санадҳои меъёрии ҳуқуқиро  дар  сайтҳои  Интернет  ҷой  диҳанд,

дигар   роҳҳои   ба  маълумоти  шахсони  воқеӣ  ва ҳуқуқӣ расонидани

маълумотро оид ба санадҳои меъёрии ҳуқуқие,  ки ба онҳо  дахл  доранд,

таъмин намоянд.

ТАҲЛИЛ

Огоҳ сохтани ҷомеа бо санадҳои ҳуқуқӣ вазифаи сохторҳои ҳокимияти давлатист. Шакли классикии огоҳсозии ҷомеа дар бораи санадҳои ҳуқуқӣ нашри онҳо дар матбуоти даврӣ маҳсуб меёбад. Мутобиқи моддаи 53 Қонуни ҶТ «Дар бораи санадҳои меъёрии ҳуқуқӣ» рӯзномаҳои «Ҷумҳурият», «Садои мардум», ҳамчунин  маҷаллаи «Ахбори Маҷлиси Олии Ҷумҳуриии Тоҷикистон» ва «Маљмўи ќонунњои Ҷумҳурии Тоҷикистон» сарчашмаи   нашри  расмии санадҳои меъёрии ҳуқуқианд.    Ҳамчунин қонун сохторҳои давлатӣ, шахсони мансабдорро  ӯҳдадор менамояд, ки санадҳои меъёрии ҳуқуқиро дар манбаъҳои Интернет ҷойгир намоянд, роҳҳои дигари ба маълумоти шахсони воқеӣ ва ҳуқуқӣ расонидани  санадҳои меъёрии ҳуқуқиеро, ки  ба онҳо дахл доранд, таъмин намоянд. 

Мутаассифона, меъёри мазкур самаранок амалӣ намешавад, яъне дар шабакаи Интернет тамоми санадҳои меъёрии ҳуқуқиро пайдо намудан душвор аст. Сайтҳои бештар фаъол инҳоанд: сайти Президенти ҶТ  (www.president.tj),  сайти Маркази  миллии қонунгузории назди Президенти ҶТ (www.mmk.tj) ва сайти парлумон (www.parlament.tj). 

Муҳаќқиқон қайд мекунанд, ҳамарўза дар Тоҷикистон 1.4 миллион кас
 вориди Интернет мешавад. Аз сайти Маркази қонунгузории милли назди Президенти ҶТ  ҳар рӯз барои шиносоӣ ва ба дастовардани қонунҳо аз 60 то 100 кас дидан мекунад (аз 17 марти соли 2010 то 20 июни 2011 ин сайтро 30762  нафар истифода намудааст). Ин нишондиҳанда гуёи он аст,  ки воситаи электронии  ба даст овардани  санадҳои меъёрии ҳуқуқӣ  фаврӣ ва қулайтар аст. Онҳо дар сайт метавонанд, новобаста аз санаи қабули он, санади меъёрии ҳуқуқии дилхоҳашонро ба даст оваранд, вале бо гирифтани рӯзнома танҳо ҳамон санадеро дастрас менамоянд, ки дар ин рӯзнома нашр шудааст. Таъсис  додани Сохтори ягонаи нашри  электронии расмӣ ба назар ҷолиб менамояд. Чунин сохтор дар як  қатор кишварҳо - Белгия, Италия, Франсия, ФРГ, Эстония ва дигар давлатҳо амал мекунад, фарзияҳои чопӣ ва электронӣ паҳлўи ягдигар якҷоя  арзи ҳастї доранд
.

Роҳи дигари ҳал аутсорсинг, ё барои иҷрои он аз созмонҳои касбӣ  дар асоси тендер  ва барои вақти муайян љалб кардан аст (веб-студияи хусусӣ, ташкилоти ғайридавлатӣ). Чунин тарзи муносибат, аз як сӯ, таҷрибаи шарикии чандбахширо  дар раванди инкишофи ҳукумати электронӣ тақвият мебахшад, ки он яке аз омилҳои муҳими  муваффақиятҳо дар ин самт аст  ва  аз сӯи дигар ҳам манбаҳои инсонӣ ва ҳам молиро дар муассисоти давлатӣ аз  иҷрои кори иловагӣ оид ба нигаҳдорӣ ва таҷдиди муҳтавои  сайт озод менамояд. Ҳамчунин он  барои фавран ҷойгир  намудани иттилоот, барои дастрасии шањрвандон ба он мусоидат менамояд.
Дар ин маврид тачрибаи Белорус мароқангез аст. Аз 14 июни соли 2011 Фармони Президенти Ҷумњурии Белорус, №248  «Дар бораи баъзе масъалаҳои  нашри расмии санадҳои меъёрии ҳуқуқї» ба ҳукми қонун даромад.  Бо мақсади таъмини ҳуқуқҳои шахсони   воќеї ва њуќуќї барои гирифтани иттилооти замонавӣ, мўътамад ва пурра дар бораи санадҳои меъёрии ҳуқуқие, ки Шўрои  Вазирони Љумњурии Белорус, Бонки миллӣ, вазоратҳо ва дигар муассисаҳои идораи давлатӣ қабул мекунанд ва он барои барқарории вазъ дар бозори истеъмолӣ  ва арзӣ равона шудааст, нашри  расмии онҳо  дар интернет-портали ҳуқуқии миллии Ҷумҳурии Белорус
 зери рубрикаи «Нашри расмӣ» сурат мегирад. Санаи нашри расмии ин санадҳои меъёрии ҳуқуқӣ рўзи  дар Интернет интишор ёфтанашон ба ҳисоб меравад.
 Бақайдгирии санадҳои меъёрии ҳуқуқиро дар реестри миллии санадҳои  ҳуқуқии Ҷумҳурии Белорус,  дар интернет-портал ѓунљонданашонро дар рўзи воридшавӣ,  Маркази милии маълумоти ҳуқуқии Ҷумҳурии Белорус таъмин менамояд.  

ТАВСИЯ

Дар Ҷумҳурии Тоҷикистон мувофиқи мақсад аст агар яке аз сохторҳои давлатӣ (масалан, Маркази миллии қонунгузории назди Президенти ҶТ ё Вазорати адлия ва ё дигаре) ба таъмини нашри расмии санадҳои меъёрии ҳуқуқӣ дар Интернет вазифадор  карда мешуд. 

КОДЕКСИ  ҶИНОЯТИИ  ҶУМҲУРИИ  ТОҶИКИСТОН

Моддаи 135. Тӯҳмат

     1) Тӯҳмат, яъне дидаю дониста паҳн кардани маълумоти бардурӯғ, ки обрӯю эътибори шахси дигарро паст мезанад ё ба номи некаш нанг меорад,- бо корҳои ҳатмї ба мӯҳлати аз яксаду бист то яксаду ҳаштод соат ё бо ҷарима ба андозаи то панҷсад маоши ҳадди ақал ё бо  корҳои  ислоҳӣ  ба мӯҳлати то ду сол ҷазо дода мешавад. 

     2) Тӯҳмате,  ки дар баромадҳои оммавӣ,  асарҳои ба  таври  оммавӣ намоиш додашуда,  воситаҳои  ахбори омма ё дар шабакаи Интернет инъикос ёфтааст, -
бо корҳои ҳатмї ба мӯҳлати аз яксаду ҳаштод  то  дусаду  чил соат  ё бо ҷарима ба андозаи аз панҷсад то як ҳазор маоши ҳадди ақал ё бо маҳрум сохтан аз озодӣ ба мӯҳлати  то  ду  сол  ҷазо  дода  мешавад

     3) Тӯҳмате,  ки бо гунаҳгор донистани  шахс  дар  содир  намудани ҷинояти  вазнин  ё  ҷинояти  махсусан  вазнин  алоқаманд аст, - бо маҳрум сохтан аз озодӣ ба мӯҳлати аз се то панҷ сол ҷазо дода мешавад.

 Моддаи 136. Таҳқир

     1) Таҳқир,  яъне беадабона,  бо алфози қабеҳ паст задани обрӯ  ва

эътибори  шахси  дигар, - бо  корҳои ҳатмӣ ба мӯҳлати аз шаст то яксаду бист соат ё бо ҷарима ба андозаи то дусад маоши ҳадди  ақал  ё  корҳои ислоҳӣ  ба  мӯҳлати то як сол ҷазо дода мешавад.

     2) Таҳқире, ки:

     а) дар баромадҳои оммавӣ, асарҳои ба таври оммавӣ намоишдодашуда,

воситаҳои ахбори омма ё дар шабакаи Интернет инъикос ёфтааст;  

     б) вобаста бо иҷрои қарзи  ҷамъиятӣ  аз  ҷониби  ҷабрдида,  - бо корҳои  ҳатмӣ  ба  мӯҳлати  аз  яксаду бист то яксаду ҳаштод соат ё бо ҷарима ба андозаи аз дусад то панҷсад  маоши ҳадди ақал ё корҳои ислоҳии ба мӯҳлати то ду сол ҷазо дода мешавад.  

ТАҲЛИЛ

Дар Кодекси Ҷиноятии ҶТ аз 30 июли 2007, №301, дар моддаҳои 135 ва 136  вобаста ба он ки дар радифи воситаҳои ахбори омма, агар дар Интернет ҳам  маълумоти дорои тӯҳмат (м.135)  ва таҳқир (м.136) паҳн гардад, ин амал сазовори ҷазо маҳсуб мегардад, тағйироту илова  ворид гардид (ҳамин тавр дар 7 моддаи Кодекси ҷиноятии ҶТ аз Интернет ёдрасӣ мешавад)

 Мубоҳисаҳо атрофи ғайриҷиноӣ шудани тӯҳмат ва таҳқир дер боз идома доранд. Ин баҳсҳоро аксаран рӯзноманигорон, редаксияҳо ва созмонҳои журналистӣ метафсонанд, ҳарчанд ки на ҳамеша субъекти ин ҷиноят худи онҳоянд. Инро бо он асоснок мекунанд,  ки моддаи мазкур метавонад бар зарари озодии баён, ҳамзамон дар Интернет, кор кунад.

Нуқтаи назари дигар низ ҳаст, ки зарурати нигаҳдории ин меъёрро дар қонунгузории  ҷиноятӣ ҷонибдорӣ  менамояд.

Дар баъзе кишварҳо (Украина, Молдова ва ѓайра) ин моддаҳо ғайриҷиноӣ эълон шудаанд. Мувофиқи маълумоте, ки мо дорем, дар амал, дар Тоҷикистон ҳолати татбиќи ин модда бо задагузории  «истифода аз Интернет»  набуд. Ҳодисаи кушодани парвандаи ҷиноятӣ дар нисбати рӯзноманигорон Саида Қурбонова, Муҳайё Нозимова ва Фарангис Набиева буд, вале шахсони зикршуда дар Интернет маълумоти дорои  тӯҳмат ва  таҳқир паҳн накарда буданд. Онҳо  иттилоотро аз Интернет гирифта, дар рӯзнома  нашр карда буданд. Ҷабрдида барои ҳимояи шаъну  шараф ба сохторҳои ҳифзи ҳуқуқ  муроҷиат намуда буд.

Интернет  муҳите нест, ки  танҳо ВАО дарҷ гарданд ва истифодабаранда танҳо рӯзноманигорон бошанд. Аз он дигар субъектҳо низ истифода мебаранд. Аз ин лиҳоз вақте ки мо  дар бораи тӯҳмату таҳқир дар манбаъҳои Интернет сухан мегӯем, бояд дар бораи ҳимояи доираи васеътари субъектҳо андеша намоем.

Қонунгузории ҷиноятӣ  ҷавобгарии ҷиноятиро барои тӯҳмат ва таҳқир пешбинӣ менамояд. Ин меъёрҳо ба шуури мардум таъсир мерасонад, то ки аз паҳн намудани тӯҳмату таҳқир худдорӣ намоянд. Мутаассифона, ҳангоме ки ин моддаҳоро  чун воситаи ҷазои рӯзноманигорон истифода мекунанд, дар он вақт талаботи ғайриҷиноӣ кардани онҳо ба миён меояд. Вале бо ин шева ҳалли мушкилот ғайриимкон аст. Дар сурати ғайриҷиноӣ кардани тӯҳмату таҳқир ҳимояи шаъну шарафи  ҳуқуқӣ-шаҳрвандӣ боқӣ  мемонад ва барои ҳимояи шаъну шараф ба суд  муроҷиат намудан лозим меояд, ки на ҳар кас ин корро мекунад (ба хотири тангии вазъи иқтисодӣ ва гаронии нархи хизматрасонии ҳимоягарон).

Вақте ки тӯҳмату таҳқир кирдори ҷиноӣ ҳисоб мешаванд, сохторҳои ҳифзи ҳуқуқ вазифадоранд, ки дар сурати талаб намудаи ҷабрдида, парвандаи ҷиноӣ кушоянд.

Барои  посухдиҳандагон чунин суол  матраҳ шуда буд: Кадом  маҳдудиятҳо бояд дар Интернет бошанд? Ҷавобҳо ба ин тариқанд:

             Расми 3

Аз 100 посухдиҳанда (журналистон ва кормандони редаксияҳои ВАО) 58 нафар ақида доранд, ки маҳдудият нисбат ба тӯҳмат, таҳқир, парнография ва дигар
маълумоти зараровар дар Интернет бояд вуҷуд дошта бошанд. Ин аҷобате надорад, зеро дар сурати набудани чунин воситаҳои ҳуқуқӣ эҳтимолияте вуҷуд дорад, ки теъдоди онҳо дар Интернет  афзоиш ёбад. Дар ҳолати мазкур ду масъала бо ҳам муқоиса мешаванд: ғайриҷиноӣ намудани тӯҳмату таҳқир бо мақсади озодии сухан ва нигаҳдории  онҳо дар қонунгузорӣ бо мақсади пешгирии суиистифода  аз озодии сухан.

Ба назари мо тавозун дар ин ду  нуқтаи назар зарур аст. Дар марҳилаи кунунӣ беҳтар аст, ки ҷазои ин моддаҳо сабуктар мешуд, масалан, имкон мебуд ки ҷазои «маҳрумият аз озодӣ» ба ҷарима иваз мешуд.

Дар ҳамин ҳол масъалаи таъмини исботи поймолшавии ҳуқуқи инсон ҳангоми истифодаи Интернет муҳим аст.

 Яке аз муҳимтарин воситаҳои таъмини исбот ин  гувоҳи нотариалии  далели нашри ин ё он маълумот дар Интернет аст. Чунин таҷриба дар қонунгузории  кишварҳои мутараққӣ ба таври васеъ истифода мешавад.

Метавон боз ҳам аз таҷрибаи кишварҳое ёдрас шуд, ки шарикии дуҷониба ва ё бисёрҷонибаро барои коҳиш додани муҳтавои барои ахлоқи ҷомеа номақбул дар шабакаи Интернет ихтиёр кардаанд.

Internet Watch Foundation
 бритонӣ метавонад намунаи муносиб бошад. Он як  созмони мустақили худидорист, ки бо тамоми ҷонибҳо дар самти мубориза бо мўҳтавои интернетии шомили парнографияи кӯдакона ҳамкорӣ менамояд (бо провайдерҳои Интернет, созмонҳои қудратӣ, ташкилотҳои ғайридавлатии ҳимояи ҳуқуқ ва ғайра). Тарзи  кори ин Фонд аз он иборат аст, ки ҳангоми гирифтани хабар аз корбарони Интернет (маъмулан тавасссути веб-сайти ташкилот) ба соҳиби он ё ба провайдери хостинги сайти мазкур муроҷиат менамояд, ки дар доираи қонуни амалкунада ё мўҳтаворо лағв кунад ё дастарсӣ ба сайти мазкурро ғайриимкон гардонад. Чунин муносибат, на танҳо боварии ҷамъиятро ба кори сохторҳои ҳифзи ҳуқуқ мустаҳкам менамояд, балки масъулияти  шаҳрвандии ҷомеаи шаҳрвандиро, ки дар мубориза бо њаводиси  номатлуб чун шарик интихоб шудааст, низ баланд мебардорад.

ТАВСИЯҲО

Дар моддаҳои 135, 136 Кодекси љиноятии ҶТ  дар мавриди сабук намуди ҷазои он  илова  ворид гардад.   

Механизми таъмини  исбот ва шоҳидӣ, бо роҳи гувоҳии нотариалии ин ё он итилоот дар манбаъҳои Интернет  ҷорӣ  шавад. 

Баъд  аз қонунҳо да Тоҷикистон санадҳои зерқонунии меъёрие, ки муносибатҳои марбут ба Интернетро танзим менамоянд, ба худ таваҷҷўҳи хосса ҷалб менамоянд. Дар тамоми  ин муддат  санадҳои меъёрии зерқонунии зерин қабул шудаанд, ки муносибатҳои ҷамъиятии ба Интернет  алоқамандро танзим менамоянд: 

ФАРМОНИ  ПРЕЗИДЕНТИ ҶУМЊУРИИ ТОҶИКИСТОН «Дар бораи Консепсияи сиёсати давлатии иттилоотии Ҷумҳурии  Тоҷикистон» аз 30 апрели соли 2008,№451;
 ФАРМОНИ ПРЕЗИДЕНТИ ҶУМҲУРИИ ТОҶИКИСТОН "Дар бораи тадбирњои таъмини воридшавї ба шабакањои иттилоотии љањон» аз 16 сентябри соли 1999, №1347;
ҚАРОРИ  ҲУКУМАТИ ҶУМҲУРИИ ТОҶИКИСТОН «Дар бораи таъмини амнияти иттилоотии Љумњурии Тољикистон» аз 30 июни соли 2004, №290;
 ФАРМОНИ ПРЕЗИДЕНТИ ҶУМҲУРИИ ТОҶИКИСТОН «Дар бораи консепсияи амнияти иттилоотии ЉТ» аз 7 ноябри соли 2003, № 1175; 

ФАРМОНИ ПРЕЗИДЕНТИ ҶУМҲУРИИ ТОҶИКИСТОН «Дар бораи стратегияи давлатии «Технологияњои иттилоотию коммуникатсионї барои рушди Тољикистон» аз 5 ноябри 2003 с., №1174;
ҚАРОРИ ҲУКУМАТИ ҶУМҲУРИИ ТОҶИКИСТОН «Барномаи давлатии Рушд ва татбиќи технологияњои иттилоотию коммуникатсионї дар ЉТ» аз 3 декабри 2004 с., №468;  

 ҚАРОРИ ҲУКУМАТИ ҶУМҲУРИИ ТОҶИКИСТОН «Дар бораи таъсиси шабакаи љумњуриявии тањвили маълумот ва тадбирњои танзими воридшавї ба шабакаи иттилоотии љањонї» аз 8 августи соли 2001№389.
 Миёни ин санадҳо Тартиби талаботи ягона барои веб-сайт ва шабакаи маҳдуди баҳисобгирии мақомоти идораи давлатӣ,  ки бо Қарори Ҳукумати Ҷумҳурии  Тоҷикистон  аз 1 апрели соли 2011 № 166   тасдиқ шудааст, таваҷҷўҳи махсус мехоҳад. Қабули ин санад яке аз қадамҳои ҷиддӣ  барои дастрасӣ ба иттилооти сохторҳои давлатӣ тавассути Интернет буд. Дар он як қатор ҳолатҳои умда муқаррар шудааст. Аз он ҷумла:

•
Мақомоти  идораи давлатӣ бояд сайти худро дошта бошад; 

•
Дар сайти мақомоти идораи давлатӣ бояд навъи иттилооти мушаххас ҷойгир шавад (дар бораи фаъолият, матни баромадҳои расмӣ ва изҳороти роҳбарият, имконияти робитаи мутақобила, назар, афкор, мактубҳо ва ғайра); 

•
Имконияти  дар шакли электронӣ муроҷиат кардан ба намояндагони мақомоти   идораи давлатӣ;

•
Сайти расмии  мақомоти идораи давлатӣ дар худ бояд блоги  иттилоотӣ дар бораи  бартариятҳо ва ҷубронҳое, ки ба шаҳрвандон, шахсони мансабдор ва ташкилотҳо тақдим мегарданд, дошта бошад. Дар бораи ҷойҳои холии кории вазифаҳои хидматиии давлатии мақомот ва муассисањои зертобеи он бояд маълумот  дарҷ  намояд.  

•
ва ѓайра...

Бо вуҷуди  ин ҳама дар Тартиби мазкур як қатор  муқаррарот ба такмил ниёз доранд. Таҳлили баъзе бандҳои он дар  зер нишон дода шудаанд.
Љадвали №3 
	1) Тартиби     талаботи    мазкур    шакл    ва    низоми    кори корбаронро бо сомонаи мақомоти идораи давлатӣ муайян намуда, низоми  фосилавии  ҳудуд,  навкунӣ  ва  пешниҳоди системаҳои тақсимоти ҳамгироиро ба танзим медарорад,  инчунин талаботро оид  ба  мундариҷаи сомона муқаррар менамояд.
	Қобили таваҷҷуҳ аст, ки тартиби мазкур ба сомонаҳои мақомоти идораи давлатӣ тааллуқ дорад. Ҳокимияти судӣ ва қонунгузор ба мақомоти идораи давлатӣ мансуб нестанд. Бинобар ҳамин барои мақомоти судӣ ва қонунгузор ҳам ба ҳамин монанд санади меъёрї  зарур аст. 



	6) Сомонаи давлатӣ бояд аз маҷмӯи ишораҳои зиёд (гиперссылки) иборат бошад,  то ки  ба истифодабаранда барои дар сомона пайдо кардани иттилооти зарурӣ ёрӣ расонад. Ишораҳои зиёд барои навигатсия  дар  сомона  вобаста  ба намуди  берунии  матни  асосӣ  дар сањифаҳо бо мақсади муайян намудани онҳо дар сомона метавонанд якхела ва ҳархела бошанд.  Ба ҳар як саҳифа бояд  ранг  ва  ороиши  ягонаи мутобиқ гузошта шавад,  то ин ки нақшаи рангаи сомона фасеҳияти сомонаро  тақвият  бахшида,  ҳамзамон  диққати истифодабарандагонро аз моҳият дур накунад.  Рангҳои сомона ва рамзҳои давлатии мақоми идораи давлатӣ бояд якдигарро пурра намоянд ва ҳамранг бошанд,  ба  истиснои  рангҳои  муқарраршудаи нишонаҳо.  Дар саҳифаҳои сомона барои боз ҳам содда ва  визуалӣ  дарк  намудани  он  аз  ҷониби истифодабаранда бояд танҳо се намуди ранг истифода бурда шавад.
	Талабот дар хусуси он, ки дар саҳифаҳои сомона барои боз ҳам содда  ва визуалӣ дарк намудани истифодабаранда танҳо бояд аз се ранг истифода намуд, қонеъкунанда ба назар намерасад. Ороиши сомона кори эҷодист ва ба андешаи мо ба кори эҷодии муаллиф гузоштани чунин маҳдудият самарабахш нест.  

    

	9) Сомонаи  расмии  мақоми идораи давлатӣ набояд дар худ роликҳои рекламавӣ,  ишораҳо ба ҳар гуна қисмҳои як сомона,  маводи носаҳеҳ  ё беэътимод  ва  маводи  ба  ин  монандро  ҷойгир  намояд,  дар  он бояд иттилооти  пурмазмун  бо  нишондоди  сарчашмаҳо  ҷойгир  карда  шавад.

Хизматрасонӣ  оид ба пешниҳоди роликҳои рекламавӣ дар шабакаи Интернет бояд дар доираи қонунгузорӣ бо нишон додан ва ҷойгир кардани  сана  ва рақами шартнома амалӣ гардад.


	Дар ҷумлаи аввал ҷойгиршавии роликҳои рекламавӣ манъ ва дар ҷумлаи дуввум иҷозат дода мешавад. Мутобиқи моддаи 2 Қонуни ҶТ «Дар бора реклама»- «рекламаи иҷтимоӣ - иттилооти ғайритиҷоратии мақомоти давлатӣ дар масъалаҳои тарзи ҳаёти солим, ҳифзи саломатӣ, табиат, пешгирии қонуншиканӣ,  ҳифзи  иҷтимоӣ ва бехатарии аҳолӣ» аст. Мақомоти давлатӣ метавонанд рекламаи иҷтимоӣ таҳия ва паҳн намоянд. Агар дар сомонаҳои  мақомоти давлатӣ  ролики рекламавӣ (масалан, дар бораи пардохти андоз) бошад мо онро амали муфид барои ҷомеа ва далат меҳисобем. Танҳо чизе ки бояд мамнуъ бошад - роликњои тиљоратӣ дар чунин сомонаҳост.

	10) Мақомоти давлатие,  ки дар  захираҳои  Интернетии  худ  матни

иҷозатгирифтаро  ҷойгир  менамоянд,  вазифадоранд талаботи соҳаи ҳифзи ҳуқуқи муаллифро нисбат ба нусхабардорӣ  ва  паҳнкунии  иттилоот  риоя намоянд. Ҳамаи намудҳои дорои захираҳои иттилоотии кушода бояд ба қайд гирифта шаванд. Ба мақомоти давлатӣ зарур аст, ки воситаҳои самараноки ҳифзи  моликияти  зеҳниро  ба  инобат  гиранд.  Дар  ҳолати  истифодаи иттилоот аз сарчашмаҳои берунӣ муаллифон бояд нишон дода шуда  бошанд.

Ҳамин  тавр,  ҳуқуқи  муаллифон  ба  иттилоот,  ки  дар  худ  на танҳо

иттилооти матнӣ,  балки мазмунҳои  аудио-видеоро  доранд,  риоя  карда шаванд.  Бойгонии  иттилоот  дар  сомона бояд дар як файл ҷойгир карда шавад ва бо иттилооти муфассал оид ба муаллифи он инъикос гардад.
	Талаб карда мешавад, ки «…ҳамаи намудҳои дорои захираҳои иттилоотии кушода бояд ба қайд гирифта шаванд», вале мутаассифона тартиб, намуди  бақайдгирӣ ва моҳияти он  муқаррар нашудааст.



	13) Қабули  электронии муроҷиати шаҳрвандон аз рӯи дархостҳо бояд мувофиқи ҷадвали тасдиқшуда гузарад ва аз рӯи мундариҷаи  савол  байни шахсони  масъул,  ки  бо  имзои  электронии рақамӣ ва ё бо дигар тарзи  ҷавоби электронӣ дархостҳоро  тасдиқ менамоянд,  тақсим  карда  шавад.

Шахси    ваколатдор    бояд    боэътимодӣ    ва   пуррагии   иттилооти пешниҳодшавандаро бо риоя намудани мӯҳлатҳои муқарраршуда  ва  шароити

пешниҳоди он таъмин намояд.


	Имзои рақамии электронӣ, ҳақиқатан ҳам барои шинохти (идентификатсияи) субъект воситаи боэътимод аст, вале  дар шароити мо ба даст овардани он хароҷоти молӣ мехоҳад (тахминан 200-300 сомонӣ)  ки барои  бисёриҳо гарон аст. Аз ин рӯ, масъаларо бояд бо дигар роҳ ҳал намуд. Имзои рақамии электронӣ танҳо як намуди  имзои электронист. Ба пуррагӣ  имкон дорад, ки шаклҳои  дигари тасдиқи рақамӣ (сурати имзои шахсӣ дар коғаз, рақами шинохти шахсӣ)   ва дигар роҳҳое, ки имзои электронӣ ҳисоб мешаванд, истифода шаванд.

	21) Барои  риоя  накардани   Тартиби   талаботи   мазкур   мақоми ваколатдор  ҳуқуқ дорад  фаъолияти  сомонаи  расмии мақоми идоракунии давлатиро муваққатан боздорад.

  
	Ин меъёрро дар самтҳои зерин бояд мушаххас намуд:

- муайян намуди он, ки кадом  мақомот дар ин соҳа салоҳиятдор аст;
- агар ягон маводи сомона  бо вайронкунии  қоидаҳои мазкур ва  қонунгузорӣ  нашр щуда бошад, шарт нест ки барои як мавод сомона  баста ва ё муваққатан боздошта шавад.  


Аз ин ќисмати тадќиќот  метавон чунин хулосањо кард: 
1. Қонунгузорӣ  на Интернет, балки муносибатҳои  ҷамъиятии ин ё он субьектҳоеро танзим  менамояд, ки дар Интернет захираҳоро таҳия, тағйир ва истифода мекунанд.  

2. Қонунгузорие, ки муносибатҳои ҷамъиятии «анъанавиро» танзим  менамояд, ҳамзамон дар маҷоли Интернет низ ќобили қабул аст. Дар зарурат дар қонунгузории  соҳавӣ, бо дарназардошти махсусиятҳои Интернет, воридсозии тағйиру иловаҳо зарур аст. 

3. Њангоми њуќуќэҷодкунӣ бояд  далели он, ки Интернет зотан, тибқи қоидаи умумӣ объект ва субъекти ҳукуқ нест, ба инобат гирифта шавад. 

4. Ҳини муқоисаи Интернет ва ВАО ба инобат гирифтани он далел зарур аст, ки Интернет ин «воситаи интиқол» барои  нашр ва паҳн намудани ВАО аст ва онҳо аз рӯи табиати ҳуқуқиашон монанд нестанд. 

5. Риояи њадди амали њуќуќњои гражданї  ҳангоми истифодаи Интернет яке аз қоидањои асосиест,  ки риояи он барои ҳар як истифодабарандаи Интернет њатмї  аст.  

6. Барои огоҳии ҷомеа тавассути Интернет дар Тоҷикистон, таҳия ва қабули меъёрҳое зарур аст, ки мақомоти идораи давлатиро барои  дар Интернет ҷойгир намудани навъҳои мушаххаси иттилооти аз ҷиҳати иҷтимоӣ муҳим, ӯҳдадор намояд. 

7. Барои ташаккули контенти ватанӣ дар Интернет ва бо мақсади тадриҷан васеъ намудани минтақаи тоҷикистонии шабака зери домейни .tj
 аз шеваи ҳавасмандгардонӣ истифода  намудан зарур аст. 

8. Мутобиқгардонӣ ба воқеъияти ватанӣ ҳангоми омӯзиш ва татбиқи таҷрибаи пешқадами кишварҳои дигар дар таъмини самаранокии  он дар шароитҳои маҳалӣ бояд ҳатмӣ бошад. 

9. Масъулияти провайдер ва хостерҳо аз масъулияти соҳибони  контент бояд дақиқан ҷудо бошад. 

10. Барои таҳия, нигаҳдорӣ ва таҷдиди сомонаҳо ё порталҳои мақомоти  идораи давлатӣ  аз афзалиятҳои  шарикии ҷонибҳо истифода намудан фоидабахш аст.

11. Барои мубориза бо контенти ҷиноии эҳтимолии Интернет бештар такя намудан ба намунаҳои  хуби таҷрибаи ҷаҳонӣ, аз ҷумла созмон додани назорати ҷамъиятӣ аз болои контенти Интернет дар якҷоягӣ бо тамоми ҷонибҳои манфиатдор.
Маҷрои умумии инкишофи Интернет дар Тоҷикистон

Мутобиқи тадқиқот оид ба омодагии электронии Тоҷикистон дар соли 2010
 шумораи истифодабарандагони фаъоли хидматҳои Интернет дар кишвар ба 2.3 миллион, яъне ба 30%  аҳолӣ баробар аст.

Омори расмӣ
 барои соли 2010 шумораи корбарони фаъолро  2 миллион нишон медиҳад. Ҳар ду манбаъ дар як чиз ҳамандешаанд, ки дастрасӣ ба Интернет дар кишваре чун Тоҷикистон, ки дертар аз дигар ҳамсояҳо барои  худ олами технологияи рақамии шабакавиро «кушода»  аст, ҳарчи  бештар характери мобилӣ мегирад. Ба ибораи дигар, вақте ки   ба сифати платформаи дастрасӣ ҳарчи бештар технолгияи шабакавии мобилӣ/сайёр истифода  мешавад, на компютерҳои  шахсӣ ва технологияи коммуникатсионӣ чун дар кишварҳои  мутараққӣ. Ин хулоса ҳамчунин бо он далел тақвият меёбад, ки дар марҳилаи урбанизатсияи инкишофи алоқаи сотӣ, амалан то ҷорӣ намудани стандрти 3G
, шумораи корбарони Интернет дар ҳудуди 30 000 буд, вале бо фарогирии  шабакаи мобилӣ (то 90% масоҳати  аҳолинишини кишвар), ин нишондиҳанда ба  7700% фоиз расид. 

Тибқи маълумоти расмии соли 2010 дар бозори ватании ТИК барои расонидани хидматњои  ба он алоқаманд (алоқаи электрикӣ ва телематикӣ) 130  субъект амал мекунад. Онҳо маъмулан ба ду гурӯҳ: провайдерҳои дараҷаи аввал ки ба каналҳои алоқаи телекомуникатсионии фаросарҳадӣ дастрасӣ доранд ва провайдерҳои дараҷаи дуввуми хидматрасон ҷудо мешаванд. Провайдерҳои хидматрасони бевоситаи Интернет он операторҳое ҳастанд, ки барои тақдими хидматҳои телематикӣ  иҷозатнома доранд. Алҳол дар Тоҷикистон 10 Интернет сервис провайдерҳои дараҷаи аввал амал мекунанд, ки ҳаштои онҳо фаъоланд: «Вавилон-Т», «Геймлайн», «Истера», «Интерком», «Сатурн Онлайн», «Ассоциация ТАРЕНА
», «Таджиктелеком», «Телеком Технолоджи Ltd». Баъзе операторони алоқаи мобилӣ,  ки хидматҳои мобилӣ  пешниҳод менамоянд, ҳамчунин субъектҳое ҳастанд, ки барои иҷрои хидматҳои телематикӣ иҷозатнома доранд. Маълумоти муфассалтар дар бораи ин ширкатҳо дар ҷадвали №1 оварда шудааст.  Таърихи рушди  Интернети ватаниро метавон  шартан ба ду марҳила  ҷудо намуд: (1) TajNet1.0 - марҳилаи анъанавие, ки  компютерҳои хусусӣ  чун воситаи асосии дастрасӣ баромад мекунанд; ва (2) TajNet2.0 - марҳилаи мобилӣ бо таҷҳизоти мобилӣ чун платформаи дастрасӣ. Дар поён ҳар ду марҳила ба таври муъҷаз дида мешаванд.   

TajNet1.0

Таърихи  инкишофи марҳилаи аввали  Интернети ватанӣ  аз миёнаи солҳои 90-и асри ХХ ибтидо мегирад. Ба замоне рост меояд, ки барои  ҷонибҳои манфиатдоре, ки иқтидор ва имконияти тадбиқи ин технологияро доштанд, чунин таҷриба ба ҳукми ҳашамату шукўҳ буд. Маҳз дар ҳамин вақт ташаббускороне пайдо шуданд,  ки бовар доштанд «технология барои он ба вуҷуд оварда мешавад, ки зиндагиро осон кунад, на мушкил»
. Табиист ки  ба технология бештар он ҷое ниёз дорад, ки мушкилие ҳаст. Технологияҳоро ба ҳашамату шукӯҳ онҳое табдил медиҳанд, ки иқтидору имконияти истифода бурдану мутобиқ намудани онҳоро барои ҳалли масоили маҳал доранду кӯшише ба харҷ намедиҳанд. 

Яке аз маъмултарин хидматҳои Интернет - email ( почтаи электронӣ)  дар Тоҷикистон соли 1995 дастрас шуд. Пешсафони сохтани шабаки тоҷикии email Сергей Болдарев  ва ташкилоти башардӯстонаи амрикоӣ - Агентии рушди Осиёи Марказӣ (CADA) буданд, ки новобаста аз якдигар фаъолият мекарданд. Ҳар  ду провайдер ба шабакаи ҷаҳонӣ  тавассути каналҳои хатти алоқаи телефонӣ дастрасӣ доштанд. 

Ширкати  Болдарев дастрасиро ба  email тавассути хати телефони васлшаванда аз тариқи провайдери хидматҳои телефонии россиягӣ – RelCom таъмин менамуд. Истифодабарандагони хидматҳои яке аз аввалин провайдерони тиҷории бозори Интернет асосан созмонҳои байналхалқӣ ва мутахассисони соҳаи технологияи иттилоотӣ буданд. 

Лоиҳаи Email CADA  дар муҳити бозори заифи хидматҳои телекомутатсионии тоҷик, дар моҳи  июни соли 1995 пайдо шуд. Ин лоиҳа ба  корбарон дастрасӣ  ба email-ро на танҳо аз тариқи хати телефонии васлшаванда, ҳамчунин тавассути Марказҳои дастрасии ҷомеа, ки дар марказҳои идорӣ ва шаҳрҳои калон сохта шуда буданд ва то ибтидои солҳои 2000 фаъол буданд, ибтидо намуд.  Ин ташаббус  аз ҷониби  Шўъбаи ташкилоти байналмилалии Институти «Ҷамъияти Кушода» — Бунёди Мадад дар Тољикистон пуштибонӣ ёфт. 

Аз хидматҳои маҷҷоии/ройгони email-и ин марказҳои CADA зиёда аз 12 000 сокини Тоҷикистон истифода намуд. Инчунин, марказҳо ба муассисаҳои таълимӣ  ва давлатӣ, ки бо кӯмаки молии Фонди Евраазия барояшон  зиёда  аз 60  модем дода шуда буд, тавассути хати телефон дастрасӣ ба email-ро таъмин менамуданд. Ҳамчунин қобили зикр аст, ки саҳми созмонҳо ва намояндагиҳои байналхалқӣ ва ташкилотҳои тиҷории маҳалие, ки CADA ба онҳо хидматҳои тиҷоратии email тақдим  менамуд, дар рушди  технологияи  шабакавии ҷадид  ёдрас гардад.

Оғози давраи нави тадбиқи технологияи телекомутатсионии замонавӣ дар кишвар ва дастрасӣ ба хидматҳои онлайни Интернетро метавон  декабри соли 1998 шумурд. Бо шарофати ЉСП «Телеком Технолоджи», дастрасӣ ба шабакаи ҷаҳонии Интернет тавассути канали  моҳвора дар ҷумҳурӣ имконпазир шуд. Бо дарназардошти он, ки  бештари корбарони Интернет имкони техникии пайвастшавӣ надоранд, ширкат якумин  Интернет-каферо кушод. Дар солҳои минбаъда чунин кафеҳо, ки ҳам ба провайдерҳои дараҷаи аввал ва ҳам ба провайдерҳои дараҷаи дуюми Интернет  тааллуқ доштанд, дар аксар маркази ноҳияву  шаҳрҳо  пайдо шуданд. Қуллаи баланди инкишофи он ба солҳои 2005-2006 рост меояд, ки шумораи чунин кафеҳо то беш аз 600 расид. Мувофиқи маълумоти танзимкунандаи  соҳаи алоқа шумораи  Интернет-кафеҳо дар соли 2010 то 148
-то кам шуд, ки ин ба қатъкунии фаъолияти чунин марказҳо чун иҷозатномадорони тобеъи иҷозатномадорони  амалкунадаи соҳа робита дорад.

Давраи таҷрибаи пурсамари истифодаи WiFi, технологияи алоқаи бесими дастрасӣ ба Интернет, ҳамчунин ба ҳамин марҳила рост меояд. Дар ин давра тамоми провайдерҳои дар бозор амалкунанда хидматҳои email ва Интернетро бо шабакаи радиоӣ дар базаи радиомодемҳои микромавҷӣ RadioEthernet Lucent пешниҳод менамуданд, ва ҳамин тариқ шабакаи боэътимоди маҷозии радиоро дар шаҳри Душанбе равнақ медоданд. Бо анҷоми рақамикунонии шабакаи телефонии истифодаи ҳамагонии ташкилоти Тоҷиктелеком, шабакаи мавҷуда бо технология xDSL  иваз шуд. Таҷҳизоти  собиқ акнун ҷои худро дар музофот   пайдо намуд.

Яке аз комёбиҳо ё муваффақияти назаррас дар соҳаи телекоммуникатсия дар сатҳи минтақавӣ метавон бароҳандозӣ ва паҳншавии хидматҳои IP-телефониро дар кишвар номид. Дар ин ҷода  пешсафӣ  насиби ширкати «Интерком» аст.

Аксар бозигарони фаъоли бозори ватанӣ, ки дар инкишофи бозори рақобатпазири Интернет ва дигар технологияи  шабакавӣ, саҳми босазо гузоштаанд, дар ҳамин давра  нумўъ намудаанд. Технологияи бартаридоштаи дастрасӣ ба шабакаи ҷаҳонӣ дар ин марҳилаи инкишофи Интернет дар кишвар ин технологияи алоқаи моњворагӣ дар асоси стансияҳои заминӣ -VSAT  аст. Тааҷҷубовар, вале  далел аст, ки то соли 2007 арзиши  канали интиқоли маълумот тариқи VSAT, аз арзиши   канали ҳаммонади хати нурӣ-нахӣ (оптоволоконный) пасттар буд. Бисёре аз провайдерҳои дараҷаи аввал барои сохтани шабакаи милии худ шумораи бештари чунин стансияҳоро дар кишвар насб карданд. Масалан, шабакаи ЉСП «Телеком Технолоджи» то марти соли 2008 аз нӯҳ VSAT иборат буд.

Шояд, барои аксар ширкатҳои ватанӣ  яке аз омилҳои такондиҳандаи идеяҳои тоза оид ба инкишофи зерсохтори дастрасӣ дар кишвар  ин заиф будани зерсохторҳои алоқаи  шаҳрӣ ва байналхалқӣ буд. Дар пайи ёфтани илоҷи муфид  аз ин  ноилоҷии ҷомеаи  саноатӣ, ширкатҳо технологияи бесиму симии рақамиро  месанҷиданд. Масалан, ширкати «Истэра» ҳангоми истифодаи технологияи WiFi, ҳалқаи муттаҳидкунандаи ҷануби кишвар бо марказро бо иқтидори даҳҳо Мб/сония сохт. Ширкати «Babilon-T»-пештози бозори ватанӣ дар татбиқи технологияи  нав, зиёда  аз 5 сол пеш мудирияти илмӣ-тадқиқотӣ ва таҷрибавӣ-конструкторӣ барпо намуд, ки ба мутобиқгардонӣ ва коркарди технологияи нав машғул аст. Ин ширкат чун муаллифи консепсияи технологияи 5G дар олам эътироф шудааст.

TajNet 2.0

Ин марҳила, чунон ки қаблан зикр шуд, аз замони татбиқшавии технологияи алоқаи сайёри 3G шурӯъ  мешавад. Агар то ин дам дастрасии мобилӣ дар  Интернет насиби танҳо мутахассисони соҳаи ТИК буд, бо фарогирии бештари ин технология  аз кишвар, ҳамчунин табақаи истифодабарандагон низ афзуд. Таҷриба нишон медиҳад, ки алоқаи мобилӣ на танҳо бисёр мушкилиҳои соҳаи алоқа, ки аз ҷомеаи саноатӣ мерос монда буданд, мисли кашидани хати алоқа ба ҷойҳои камодам, норасоии алоқа дар деҳот ва ғайра, балки мушкилоти ҷомеаи иттилоотиро дар мисоли дастрасии муқаррарӣ ва фарохро ба Интернет низ ҳал намуд. 

Дастрасии мобилӣ ба Интернет барои афзоиши босуръати истифодабарандагони шабакаи ҷаҳонӣ дар кишвар мусоидат менамояд. Агар дар марҳилаи аввали инкишофи TajNet - дастрасӣ ба Интернет, ҳамчунин платформае, ки ин дастрасиро таъмин менамуд - шабакаи телефон, афзалиятҳои  ҳаёти шаҳр буданд, инак дар марҳилаи ҷорӣ онҳо дар тамоми қаламрави кишвар паҳн мешаванд.

Дастрас будани таҷҳизоти мобилӣ, ҳам нарх ва ҳам осонии идоракунии онҳо ва афзоиши рақобат дар бозори хидматҳои мобилӣ, ки барои ҷустуҷӯ ва татбиқи технологияи нав ҳавасманд мегардонанд, омилҳои асосии муваффақият дар ин марҳилаанд. 

Ҳамгироии технологияи мобилӣ бо технологияи Интернет бори дигар ўҳдабароии технологияи рақамӣ ва маҳдуд набудани онҳоро дар ҳалли масъалаҳои муҳими соҳаҳои гуногун ва ҳаёти ҷомеа ба таври умум, дар сурати мавҷудияти  иродаи сиёсӣ ва иқтидори инсонӣ, нишон медиҳад. Ин ҳамгироӣ инчунин афзалияти шарикии ҷонибҳо, ҷомаеи шаҳрвандиро низ, барои рушди  манфиати мутақобила, нишон медиҳад. Шаҳрвандон ба сифати истифодабарандагони хидматҳои давлатию тиҷоратӣ, метавонанд ба сифати  шарик дар беҳтар намудани сифати хидматҳои мавҷуда ва сохтани хидматҳои нав баромад кунанд. Иловатан, сарҳади бозори хидматҳои ТИК аз  хати сарҳади  давлатӣ фарохтар аст. Бисёре аз шаҳрвандони мо дар хориҷа, ҳамчунин намояндагиҳои  дипломатии давлатӣ аз хидматҳои  телефонии NGN
 истифода мекунанд, ки  ин на танҳо дастрасӣ ва  алоқаи доимӣ бо наздикон  ва ҳамкорон аст, балки ҳамчунин  сарфаи маблағ ва ҳиссагузорӣ дар буҷаи кишвар, сарфи назар аз макони будан аст. Дигар мисоли равшани чунин шарикии табиӣ метавонад шабакаи дар кишвар паҳншудаи терминалҳои пардохти ширкатҳо бошад. Рақобат дар бозори хидматҳои мобилӣ боиси афзоиши талабот шуд ва он дар навбати худ талабот ба сохтани терминалҳои пардохтро ба миён овард. Ва имрӯз, шабакаи ба хотири пардохти хидматҳои мобилӣ сохташуда, усулҳои нави  самаранок ва муфиди пардохти ҳаққи хидматҳои анъанавӣ  ва навро пешниҳод менамояд.

Хулоса, муваффақияти бозори хидматҳои тиҷоратӣ ҳамчунин барои дарёфти роҳҳои самарабахш ва муфиди  тақдими хидматҳои давлатӣ таъсир мерасонад. Яке аз  чунин механизмҳои санҷидашуда, чи дар  шароити кишварҳои мутараққӣ ва чи дар кишварҳои рӯ ба тараққӣ  ҳукумати электронӣ ва зертаркиби он - ҳукумати мобилист. Аксар мутахассисони соҳаи ТИК барои рушд, чї ватанӣ ва чї  байналхалқӣ, имконияти Тоҷикистонро дар инкишофи динамикӣ ва фаъоли ҳукумати  электронӣ дар асоси технологияи  иттилоотӣ-коммуникатсионии мобилӣ, яъне ҳукумати мобилӣ, баланд баҳогузорӣ менамоянд.

Нақши шарикии бисёрҷониба ҳамчунин дар рушди контенти электронии ватанӣ, захираҳои  маҷозӣ, пеш аз ҳама бо забони давлатӣ, сипас  бо тамоми забонҳои маъруф, чи дар кишвар ва чи дар минтақа, хеле  муҳим аст. Чунин муносибати бисёрзабонӣ метавонад боиси рақобати афзалиятноки бозори ватанӣ дар бозори минтақавии Осиёи Миёна барои  васеъгардонии имкониятҳои иқтисодӣ ва таъсири бештар фаъоли  масоили  геополитикӣ ба нафъи ватан, гардад. Аҳолии  кишвар дар қаламрави ҷугрофӣ шояд чандин маротиба  аз аҳолие, ки дар фазои маҷозӣ/вертуалӣ зиндагӣ доранд, камтар бошад. Масалан, агар аҳолии Тоҷикистон 7.5 миллион бошад, барои то ҳадди ниҳоии  имконпазири  корбарони  Интернет дар  минтақа зиёд намудани он  ҳеҷ  монеае вуҷуд надорад. Албатта,  монеа нест, ба ҷуз қадамҳои ноандешида ба хотири ҳимояи  манфиатҳои идорӣ бар рағми манфиатҳои  миллӣ ва фарҳанги инкишофнаёфтаи  шарикии бисёрҷониба.

Чунон ки  сайри кӯтоҳи маҷрои  инкишофи муҳити  ватании Интернет нишон медиҳад, TajNet ҳам дастовардҳои нодир ва ҳам маҳдудиятҳо дорад. Воқеан, онҳо аз инкишофи динамикии бозор шаҳодат медиҳанд, ки иҷрои он бе  иродаи қавии сиёсӣ номумкин аст. Иродае, ки тамоми ҷонибҳои манфиатдори ҷомаеро барои рушди  иқтисодӣ- иҷтимоии кишвар ва мустаҳкам шудани мавқеи  он дар бозорҳои минтақавӣ ва ҷаҳонӣ  муттаҳид месозад.  Чунин  ирода дар нақшаҳои ҷорӣ барои амалӣ  намудани Стратегияи давлатии «ТИК барои инкишофи ҶТ»  ифода ёфтааст, ки аз ҷониби Шӯро оид ба ТИК-и назди Президенти ҶТ раҳнамоӣ мегардад. Ҷаласаи  нахустини Шӯро, ки 4 феврали соли 2011 баргузор шуд,  дар амалигардонии ҳадафҳо ва вазифаҳои Стратегия ва дастовардҳо дар самти ба ҳастаи (ядрои) ҳамлу  нақли ТИК табдил додани кишвар, ки аз нигоҳи шахси ноогоҳ шояд мақсади худхоҳона намояд, аҳамияти шарикии бисерҷонибаро  таъкид намуд. Мақсаде ки дар ҷомеаи  саноатӣ орзуи онро намудан ғайриимкон буд, дар шароити ҷомеаи рақамӣ  комилан имконпазир аст. 

Провайдерҳои  дараҷаи аввали хизматҳо дар бозори ТИК

Ҷадвали №4  Провайдерҳои дараҷаи аввали Интернет, июли соли 2011

	#
	Интернет провайдер
	Иҷозатномаи

хидматгузориҳо
	Минтақаи фарогирӣ


	Технологияи истифодашаванда
	Вебсайти ширкат


	Дар бозор аз соли

	1
	Telecom Technologies
	Хидматҳои телематикӣ, IP-телефония
	Душанбе, НТҶ , Хоруғ, Хатлон, Суғд
	Dial-up, Wi-Fi, VSAT, xDSL, NGN
	http://www.tajnet.com/
	1999

	2
	Intercom
	Хидматҳои телематикӣ, IP-телефония
	Душанбе, НТҶ, Хатлон, Суғд
	Dial-up, Wi-Fi, VSAT, xDSL, NGN
	http://www.intercom.tj/
	2000

	3
	Babilon-T
	Хидматҳои телематикӣ, IP-телефония, провайдери хидмаҳои зертобеъ
	Душанбе, НТҶ, ВМКБ, Хатлон, Суғд
	Dial-up, Wi-Fi, VSAT, xDSL, NGN
	http://www.tojikiston.com/
http://www.babilon-t.tj/
	2000

	4
	Tojiktelecom
	Хидмати телематикӣ, IP-телефония, провайдери хидмаҳои зертобеъ
	Душанбе, НТҶ, ВМКБ, Хатлон, Суғд
	Dial-up, VSAT, xDSL, DAMA, NGN
	http://www.rs.tj/
	2001

	5
	Komsytel
	Хидматҳои телематикӣ
	Душанбе, Хатлон, Суғд
	Wi-Fi, VSAT, xDSL
	http://www.komsytel.tj/
	2002

	6
	TARENA
	Хидматҳои телематикӣ
	Душанбе
	Dial-up, Wi-Fi, VSAT, xDSL
	http://www.tarena.tj/
	2003

	7
	GameLine
	Хидматҳои телематикӣ, IP-телефония
	Душанбе, Хуҷанд
	Wi-Fi, xDSL, WiMAX
	http://www.mkf.tj/
	2009

	8
	Eastera
	Хидматҳои телематикӣ, IP-телефония, провайдери хидмаҳои зертобеъ
	Душанбе, НТҶ, Хатлон, Суғд
	Dial-up, Wi-Fi, VSAT, xDSL, NGN
	http://www.eastera.net/
	2003

	9
	Saturn Online
	Хидматҳои телематикӣ, IP-телефония
	Душанбе
	Dial-up, VSAT, xDSL
	http://www.saturn.tj/
	2004


Ба ҷои хулоса

Ҳар як  кори нави илмӣ, сарфи назар аз таҷрибаи  кас, мисоли тифли навзодест, ки  «ба дунё овардаед»  ва ба зиндагии мустақилона ҳидояташ мекунед. Табиист ки аз атрофиён дида, худат камбуду норасоии ин эҷодро бештар медонӣ. Мехоҳи ки сари он бештар заҳмат бикашӣ, вале вақт фурсати интизор шудан надораду  онро бояд назди ҳукми доварон бигузори.

Кори илмии дастҷамъона мутобиқ ба ҳамин фаҳмиш як падидаи равонии боз ҳам мушкилтар аст. Дуруст аст, ки Худованд моро гуногун офарида ва њар  яке аз иштирокдорони кори дастҷамъонаи  илмӣ зотан эҷодкорест, ки натиҷаи кори муштаракро, андаке бошад ҳам, ба таври худ мебинад, вале набзи «тифл»- и  ин гурӯҳ бояд бо ҳама ҳамоҳанг ва коршоям бошад. Ин маънии онро дорад, ки  роҳҳои  муросои одилонаи  ихтилофҳои дар ҳар як гурӯҳи воқеан эҷодӣ  ногузирро бояд  ҷўст ва пайдо кард.

Рушод гуфта метавонам, дар ин гурӯҳи эҷодии байналмилалии мо  ҷавҳари муросои одилона  ба даст омад, ва он  раҳнамои сафинаи мақсуди мо миёни Стсилияи мушкилоти мавзӯи тадқиқот - танзими ҳуқуқии муносибатҳои марбут ба Интернет дар Тоҷикстон ва Харибдаи зарурати ба қадри имкон содда баён намудани мавзӯи  мушкил, ба хотири бештар фаро гирифтани доираи васеи хонандагон,  гардид. Инро метавон тезиси якуми ман шумурд, аз он чи ки ман дар поёни тадқиқотамон гуфтан мехостам.

Тезиси дуввуми  ман ба  исботи бесуботи як тасаввури  афсонавӣ, ки аксаромон  то ҳанўз аз он раҳо наёфтаем, алоқаманд аст. Ин тасаввурот, ки бештар дар зершуур аст ва дар зоҳир ифода ҳам намеёбад, аз он иборат аст,  ки гўё  дар куҷое роҳи ҳалли «дурусти» мушкилоти мо вуҷуд дораду вазифаи мо танҳо  ёфтани ин одам аз «куҷое»  ҳаст, то ки барои мо – нопухтагон бигӯяд, ки чи гуна бояд рафтор кард.

Маълум ки ҳалли «дуруст» барои ҳама  вуҷуд надорад. Ин маънӣ/аксиома  ба исбот ниёз надорад. Дер ё зуд, ҳар миллату ҳар  давлат нозукиҳои ҳалли мушкилоти умумии худро пайдо мекунад. Ин мисли таоми ошпази хуб аст. Метавон паҳлуи  ӯ нишаст ва айнан бо ҳамон маҳсулоти ошӣ, бо тамоми хурдтарин чузъиёташ  ҳаракатҳои ӯро такрор намуд, вале  дар охири кор оши ӯ бомаззатар мешавад. Ҳамин тавр Интернет-палави  кишварҳои мо  ҳам кам, вале мухталиф хохад буд ва аз ин  ҳаросидан набояд. Муҳим он аст, ки инҷову онҷо «бомазза», яъне аҷиб, муфид ва барои саломатии шахсӣ ва иҷтимоӣ безарар бошад.

Тезиси сеюм ба афзоиши тадриҷӣ ва бемайлони шумораи (ҳуҷҷатҳои) танзими иҷтимоӣ дар муҳити Интернет алоқаманд аст. Ба андешаи ман ин раванди ногузири  «ба камол расидан»-и ин ё  он зуҳуроти иҷтимоист. Гап сари он аст, ки бо бурузи Интернет инсоният дараҷаи қаблан диданашавандаи озодӣ дар табодули иттилоот ва маърифатро ҳосил кард. Озодӣ аз сарҳадҳо, фосилаҳо ва назоратҳои берунӣ. Вале оё кулли  бани башар аз ин ё он озодӣ ба қадри кофӣ оқилона  истифода мекунад? Масъала, ба қавле  маълум, ки чї гуна  ҷавоб  дорад. Вале ҷавоб  ба саволи мабдаъи чї тавр маҳз бояд муносибатҳои ҷамъиятӣ дар Интернет танзим  шавад на барои ҳама фаҳмо аст. Чунин ба назар мерасад, ки танзими ҳуқуқии муносибатҳои ҷамъиятӣ дар шабакаи Интернет бояд на тибқи усули  «тирпарронӣ ба сӯи шикоргоҳ» (мисоли муќаррарии чунин ҳолат лоињањои гуногуни қонуни россиягӣ  «Дар бораи Интернет» аст
), балки бо тирҳои муассири  ҳуқуқии  нишонрас ба он ҷанбаи муносибатҳои  ҷамъиятие бошад, ки наметавонад  ба таври бояду шояд аз ҷониби дигар танзимгарони технологӣ ва  иҷтимоӣ  ба танзим дароварда шаванд.

Ба ибораи дигар,  ин ҷо роҳи асосӣ дар таҳияи тағйиру иловаҳо ба санадҳои ҳуқуқӣ ва дигар санадҳо ба гунаест, ки моддаҳои  иловагии санадҳои меъёрии ҳуқуқӣ истифодаи меъёрҳои оддии хуқуқиро ба воқеияти Интернет  таъмин намоянд. Маҷрои ба ҳамин монанд дар танзимоти санадҳои  меъёрии ҳуқуқии  Иттиҳоди Аврупо зоҳир мешавад. Маҳз дар ҳамин самт дар моҳи декабри соли 2007 таҳрири санади меъёрии ҳуқуқии асосӣ дигаргун карда шуд, ки танзими  муносибатҳои ҳуқуқии кишварҳои аврупоиро нисбат ба пахши телевизион муайян мекунад. Ин санад пештар бо номи  Директиваи Иттиҳоди Аврупо «Дар бораи телевизиони байнисарҳадӣ» ё Директиваи «Телевизион бидуни марз»  маъруф буд. Акнун ҳамин Директива номи дигар- «Дар бораи хидматҳои  аудиовизуалии воситаҳои ахбор»-дорад, ки   шомили муқаррароти мувофиқ ба воқеияти  Интернет аст
.

Федератсияи Россия ҳам ин ҷараёнро дунболагирӣ мекунад. Масалан, ба Қонуни ФР «Дар бораи ВАО» аз соли 1991 қонуни федералӣ №142  аз 14.06.2011 «Дар бораи даровардани тағйирот ба санадҳои алоҳидаи қонунгузории Федератсияи Россия бо дарназардошти такмилёбии танзими ҳуқуқӣ дар соҳаи ВАО» як қатор иловаҳо ворид намуд, ки махсусиятҳои татбиқи институти  озодии иттилооти оммаро дар Интернет ҳифз  мекунад (алҳол тахминан 5.5 ҳазор сомона ва ҳатто блогҳои Рунет бо тартиби муқаррар намудаи Қонуни ФР «Дар бораи ВАО» ба  сифати  воситаҳои  ахбори омма ба қайд гирифта шудаанд).

Аз он ҷумла, яке аз ин иловаҳо худи фаҳмиши объекти иттилоотии  махсус-матбуоти/нашрияи шабакавӣ аст, ки зери он «сомонаи дар шабакаи иттилоотӣ- телекоммуникатсионии «Интернет» фаҳмида мешавад, ки мутобиқи ҳамин қонун ба сифати ВАО ба қайд гирифта шудааст».

Ҳамчунин қонуни федералӣ № 142 аз 14.06.2011 дар Қонуни ФР «Дар бораи ВАО» мафҳуми иҷозатномаи  универсалиро ворид намуд, ки соҳиби он танҳо редаксияи радио ва телевизион буда метавонад (қисми 3, моддаи 31 дар таҳрири нави қонун «Дар бораи ВАО»). Мувофиқи ин иҷозатнома ташкилот ҳуқуқ дорад дар тамоми қаламрави ФР  ва бо ҳама анвои пахш, аз ҷумла пахши заминӣ, дар эфир, кабел ва бо моҳвора, маводи радио ва телевизионии худро пешниҳод намояд. Пахши интернетӣ дар  ин қонун зикр нашудааст. Масъалаи чунин тарзи пахш (интернетӣ) дар кишварҳои гуногун бо роҳҳои мухталиф ҳал мешавад. Масалан, кишвари дар ин масъала пешқадамтари  Иттиҳоди Аврупо - Британияи Кабир бар он такя мекунад, ки   барои пахши интернетӣ дар марҳилаи кунунии инкишофи он ба гирифтани  иҷозатнома  барои чунин  навъи фаъолият зарурат нест. Аз ин ру, қонуни Британияи Кабир «Дар бораи алоқа», аз соли 2003 иҷозатномагирии тамоми «хидматҳои телевизионие ки таҳти иҷозатнома қарор мегиранд»  ба назар гирифта, ин хидматҳоро дар қонун тарзе  арзёбӣ мекунад, ки  пахши интернетӣ аз раванди иҷозатномагирӣ истисно шавад
.

Тезиси чорум ба масъалаи таъмини маълумоти исботкунанда оид ба ҳуқуқвайронкуниҳо дахл мекунад, мин ҷумла, оид ба поймолшавии ҳуқуқи инсон ҳангоми истифодаи Интернет. Яке аз василаҳои муҳими таъмини чунин маълумоти  исботкунанда - тасдиқи нотариалии далели интишори ин ё он мавод  ё иттилоот дар захираҳои интернетӣ  аст. Дар ҳоли ҳозир дар Россия  идораҳои нотариалии бисёр ва нотариусҳои  алоҳидае ҳастанд, ки чунин навъи хидматҳои нотариалиро анҷом медиҳанд. Базаи ҳуқуқӣ барои чунин намуди фаъолият меъёрҳои моддаҳои 102,103 ва 108 «Асосҳои қонунгузории ФР дар бораи нотариат/ (дафтари асноди расмӣ - аз тарҷумон)  ва ҳамчунин  таҳрири нави (аз 06.04.2011) «Кодекси мурофиавӣ-арбитражии ФР» ҳастанд, ки мафҳуми «Исботи хатти»-ро чун «дорои маълумот, оид ба ҳолатҳое ки барои парванда  аҳамият доранд… ҳуҷҷатҳое ки дар шакли рақамӣ, сабти графикӣ ё дигар шаклҳое, ки  имконияти таъкид намудани асолати  ҳуҷҷатро»  муайян менамоянд.

Тезиси  панҷум ба мавзӯҳое дахл дорад, ки мо - корбарони  тоҷикистониву руссиягии шабакаи ҷаҳонӣ метавонем якҷоя  кор намоем. Тобистони соли 2010, банда дар кори  ҷаласаи сексионӣ дар мавзӯи «Интернети соф»: имкониятҳои нав дар инкишофи равандҳои такомули таъсири мутақобилаи электронӣ ва масъулияти иҷтимоӣ дар Интернет»  иштирок намудам, ки  дар доираи Форуми  6-уми Евроазия: «Мушкилоти байналмилалии таъсири мутақобилаи иттилоотӣ ва амнияти  иттилоотӣ» баргузор гардид («Инфофорум-Евроазия, 10.06.2010, Москва»). Дар баромади худ, ман пешниҳод намудам, ки яке аз  стратегияҳои ахлоқӣ-ҳуқуқии имконпазир, ки  садди роҳи дар  Интернет паҳншаваи иттилоот ва маводҳои ба зӯроварӣ даъваткунанда, байни қавму милатҳо, адён, тамаддун ва фарҳангҳо бадбиниро талқинкунанда, идеяњои инсонбадбиниро монеъ шуда метавонад ва њамчунин барои гуфтугӯи эҷодии байни халқҳо муфид аст, ин омӯзиш ва ба  шакли муайян истифода бурдани таҷрибаи Палатаи  судии назди Президенти  Россия доир ба баҳсҳои иттилоотӣ аст, ки дар муҳити ахлоқӣ-ҳуқуқӣ ва иттилоотии Россияи  солҳои 1994 - 2000 хеле самаровар буд.
Ин пешниҳод миёни иштирокдорони баҳс иштиёқи гармеро ба вуҷуд овард ва минбаъд аз чанд њаллољии дастандаркорон гузашт, то ки ифодаи ниҳоии худро дар Резолютсияи ҷамъбастии Форуми 6-уми Евроазия «Мушкилоти байнамилалии таъсири мутақобилаи иттилоотӣ ва амнияти  иттилоотӣ» («Инфофорум-Евразия» 10 июни соли 2010,Москва) пайдо кунад, ки аз ҷониби котиботи он 6 сентябри соли 2010 тасдиқ гардид.

Мавқеи  Резолютсия  дар ин ҷода бар он аст,  ки оғози ҳамкориҳои минбаъда дар ҳалли  масъалаҳои дар ин резолютсия матраҳшуда ва мушкилињои ташаккули  сегменти  осиёи-аврупоии шабакаи Интернет чун муҳити таъсири мутақобилаи фарҳангӣ метавонад формати  гурӯҳҳои кории махсуси кишварҳо - иштирокчиёни  доимии форум  бошад, ки аз намоянагони ҳукумат ва сохторҳои ҷамъиятӣ ва тиҷорати кишварҳо-иштирокдорони доимии форум иборат аст. Вазифаи асосии ин гурӯҳи махсуси корӣ бояд баргузории мубоҳисаҳои  ошкоро дар масоили сохт, мазмун ва шакли фаъолияти Палатаи байналмилалӣ оид ба  баҳсҳои  иттилоотӣ
 ва инчунин таҳия намудани  тавсияҳо ба  мақомоти салоҳиятдори кишварҳо- иштирокдорони доимии форуми Осиё-Аврупо бошад. Инак вақти он аст, ки барои иҷрои ин идеяи аз ҷиҳати иҷтимоӣ муфид ва бешакку шубҳа олиҷаноб дар канори ҳам бошем.

Тезиси хотимавии  ман дар жанри «Ба ҷои хулоса»  чунин аст: Интернет  муддати чанд даҳсолаи мавҷудияташ ба таври назаррас иқтидори худро ба сифати василаи всеъкунандаи  чаҳорчубаи анъанавии озодии  воситаҳои ахбор ва баёни андеша равнақ дод ва бешубҳа дар асоси он равандҳое, ки дар рӯзгори мо шакл гирифтаанд, минбаъд ҳам инкишоф  меёбад. Мушкилоте, ки дар танзими муносибатҳои интернетї ҷо доранд, мо якҷоя бо ҷидду  ҷаҳд тадриҷан пушти сар менамоем, саъй кунем ки дар санадҳои танзимии миллӣ ва байналмилалӣ он мақеъро муқаррар созем,  ки ба интизории иштирокдорони муносибатҳои иттилоотӣ- коммуникатсионии Интернет ҷавобгӯй  ва ба рўњи стандартҳои ҷаҳонии пешқадами  ин қисмати танзими ахлоқӣ-ҳуқуқии муносибатҳои ҷамъиятӣ созгор бошанд.


Виктор  Монахов, мушовири адлияи дараҷаи 1, корманди калони илмии Институти  давлат ва ҳуқуқи АФР (РАН), профессори кафедраи ЮНЕСКО оид ба ҳуқуқи муаллиф ва дигар соҳаҳои ҳуқуқи моликияти зеҳнӣ назди Донишгоҳи Давлатӣ- Мактаби Олии иқтисодӣ.

Продажи

Оё  барнома[ои радиотелевизионb ё  маrола[ои шумо дар Интернет xойгир мешаванд?  (115 нафар пурсида шуд)

25/ ин барои мо му[им нест

26  /  ин хел имконоти техникb надорем

37/   [а, доимо

23/  оянда наrша дорем

4/ не

25

26

37

23

4



Лист1

				Продажи

		Кв. 1		25

		Кв. 2		26

		Кв. 3		37

		Кв. 4		23

		r		4

				Для изменения диапазона данных диаграммы перетащите правый нижний угол диапазона.

Продажи

58 / ма[дудият бояд нисбати тe[мат,  та[кир,  порнография ва дигар иттиллооти зараровар бошад

26/ ма[дудият бояд набошад

13/  филтр дар Интернет

3/  почтаи электронb

58

26

13

3



Лист1

				Продажи

		Кв. 1		58

		Кв. 2		26

		Кв. 3		13

		Кв. 4		3

				Для изменения диапазона данных диаграммы перетащите правый нижний угол диапазона.






